
O‘zbekiston —  
kelajagi  
buyuk  
davlat

YANGI KUN, YANGI MAVSUM, 
YANGI HAYOT NAFASI

Poytaxtimizdagi ko‘p tarmoqli “Humo Arena” sport kompleksida o‘tkazilgan Navro‘z bayrami tantanalaridan reportaj

O‘zbekiston Respublikasi Prezidenti 
Matbuot xizmati surati.

O‘zbekiston Respublikasi
Prezidenti
Shavkat Mirziyoyev
Janobi Oliylariga

SAMIMIY QUTLOVLAR
Ko‘p millatli xalqimizning ona yurt va tabiatga mehr-muhabbat va g‘amxo‘rlik, ezgulik va bag‘rikenglik, bunyodkorlikka intilib, do‘stlik va totuvlikda yashash, tinchlik va 
farovonlikning qadriga yetish kabi oliyjanob qadriyatlarini o‘zida mujassam etgan qadimiy bayram — Navro‘zi olam munosabati bilan O‘zbekiston Respublikasi Prezidenti 

nomiga xorijiy davlatlar va hukumatlar, xalqaro tashkilotlar rahbarlari, taniqli jamoat arboblaridan samimiy tabriklar kelmoqda.
Xorijiy yetakchilar va hamkorlar mamlakatimizdagi aholi hayot darajasi va sifatini oshirishga qaratilgan ortga qaytmas siyosiy yangilanishlar va ijtimoiy-iqtisodiy islohotlarni 

yuksak baholab, ularni to‘liq qo‘llab-quvvatlashini, davlatimizning xalqaro maydondagi nufuzi sezilarli darajada mustahkamlanganini qayd etib, O‘zbekiston xalqiga 
bardavom ravnaq tilaklarini izhor etmoqda.

O‘zbekiston Respublikasi
Prezidenti
Shavkat Mirziyoyev
Janobi Oliylariga

Assalomu alaykum, aziz va muhtaram 
vatandoshlar!

Uzoq-yaqindan tashrif buyurgan hurmatli 
mehmonlar!

Siz, qadrdonlarimni, ko‘p millatli butun 
O‘zbekiston xalqini barchamiz sog‘inib kutgan 
Navro‘zi olam bilan samimiy muborakbod etishdan 
baxtiyorman.

Bugun fasllar almashib, yer-u ko‘kda ilohiy 
mo‘jizalar yuz bermoqda. Yangi kun, yangi 
mavsum, yangi hayot nafasi boshlanmoqda. Tabiat 
uyg‘onishi bilan zimiston kechalardan zerikkan 
ko‘ngillar yasharib-yayramoqda.

Albatta, bugungi shodiyona bayramni el-
yurtimiz bilan muazzam “Yangi O‘zbekiston 
bog‘i”da o‘tkazishni niyat qilgan edik. Lekin 
hammamiz ko‘rib turibmiz — so‘nggi kunlarda 
havo sovib, harorat biroz pasayib qoldi. Bugun 
obirahmat yomg‘irlari bilan osmondan rizq-u ro‘z, 
qut-baraka yog‘moqda. Hammamiz bu holatni 
shukronalik bilan qabul qilamiz.

Mana shu muhtasham saroyda turib, barcha-
barchangizga eng ezgu va samimiy tilaklarimni 
izhor etishga ijozat bergaysiz.

Xush kelibsan yurtimizga, go‘zal Navro‘z!
Olam sen bilan nurga to‘lsin!
Sharqona Yangi yil hammamizga muborak 

bo‘lsin!
Qadrli do‘stlar!
Mana shu quvonchli kunlarda ona zaminimiz, 

jonajon O‘zbekistonimiz bamisoli ulkan va 
muhtasham bir  sayi lgohga aylanmoqda. 
Farg‘ona vodiysi-yu Surxon va Qashqadaryo 
tog‘larida, Xorazm va Qoraqalpoq diyorida, 

Samarqand-u Buxoro, Navoiyning go‘zal 
bog‘larida, Jizzax-u Sirdaryo kengliklarida, 
Toshkent vohasining yam-yashil adirlarida, 
azim poytaxtimiz maydonlarida el-yurtimiz sayil-
tomoshalar o‘tkazib, Navro‘zni shod-u xurramlik 
bilan kutib olmoqda.

Navro‘zi olam falsafasi bizning orzu-
intilishlarimiz, amaliy ishlarimiz bilan uzviy 
bog‘lanib ketganini bugun har qadamda yaqqol 
ko‘rish mumkin. “Yangi hayot uchun, Yangi 
O‘zbekiston uchun!” degan ezgu g‘oya atrofida 
birlashgan xalqimizning oliyjanob mehnati 
bilan mamlakatimizda yangi-yangi zamonaviy 
korxonalar, shinam uy-joylar, ijtimoiy va madaniy 
obyektlar, yo‘l va ko‘priklar, bog‘ va xiyobonlar 
barpo etilmoqda. Yurtimiz qiyofasi kundan-kunga 
obod va go‘zal bo‘lib bormoqda.

Inson qadrini ulug‘lash, uning hayotiy 
manfaatlari va ijtimoiy himoyasini ta’minlash, 
ehtiyojmand aholi qatlamlarini qo‘llab-quvvatlash, 
millati, tili va dinidan qat’i nazar, har bir 
yurtdoshimizga mehr va e’tibor ko‘rsatish 
faoliyatimiz mezoniga aylanmoqda.

Mamlakatimizdagi do‘stlik va hamjihatlik muhiti, 
yaxshi qo‘shnichilik, tinchliksevar tashqi siyosat 
tufayli xalqaro maydonda O‘zbekistonimizning 
obro‘-e’tibori yuksalmoqda.

Navro‘zi olamning insonparvarlik, tinchlik 
va bag‘rikenglik kabi qadriyatlariga uyg‘un va 
hamohang bunday ishlarimizni biz kelgusida 
yanada kengaytiramiz.

Muhtaram yurtdoshlar!
Navro‘zi olam bizni butun borliqni, avvalambor, 

yer va suv, hayvonot va o‘simlik dunyosini, sof 

havoni asrab-avaylab, ona tabiatga mehribon 
farzand bo‘lib yashashga da’vat etadi.

Ana shunday ezgu chorlovga javoban 
bugungi kunda yurtimizda ulkan ishlar amalga 
oshirilmoqda, Navro‘z hasharlari o‘tkazilmoqda. 
Jumladan, “Yashil makon” loyihasi doirasida 
millionlab mevali va manzarali ko‘chatlar 
ekilmoqda, yangi bog‘-u rog‘lar barpo etilmoqda.

Qadimiy qo‘shiqlarimizda Navro‘z xazinalar 
ochiladigan baraka ayyomi, deb tarannum etiladi.

Mana,  bugun mi r ishkor  dehqon va 
fermerlarimiz, bog‘bon va chorvadorlarimiz yangi 
mehnat mavsumini boshlamoqda.

Ilohim, bobodehqonlarimizning omadini, baxtini 
bersin!

Daryolarimiz suvga to‘lib, hosilimiz mo‘l bo‘lsin!
Aziz do‘stlar!
Yoshlik — inson umrining bahori, uning 

Navro‘z bayramidir. Yoshlik — odamzod 
kamolot osmonida yulduzdek charaqlaydigan 
bebaho davrdir.

Yangi O‘zbekiston farzandlari — yuzlab, minglab 
o‘g‘il-qizlarimiz turli sohalardagi yutuqlari bilan bu 
fikrni amalda isbotlamoqdalar. Ularning kuch-g‘ayrati, 
ezgu harakatlariga qanot berish maqsadida biz joriy 
yilni mamlakatimizda “Yoshlar va biznesni qo‘llab-
quvvatlash yili” deb e’lon qildik.

Chunki doimo izlanish, tashabbus va yangilikka, 
o‘zligini namoyon etishga intilish yoshlik va 
tadbirkorlikka xos fazilatlar hisoblanadi.

Bu haqda gapirganda, bir fikrga alohida urg‘u 
berishni istardim. Tadbirkorlik, ishbilarmonlik 
azal-azaldan xalqimizning qonida, ong-u 
tafakkurida yashab kelmoqda. El-yurtimiz qadim 

zamonlardayoq qo‘li gul usta va hunarmandlari, 
mirishkor dehqonlari, yetti iqlimni kezgan 
savdogarlari, noyob mahsulotlari va noz-ne’matlari 
bilan butun dunyoga dong taratgan.

Bugungi kunda O‘zbekistonda yangi tadbirkorlar 
avlodi ana shu an’anani munosib davom ettirib, 
dadil maydonga chiqmoqda. Eng muhimi, biznes 
sohasi nafaqat iqtisodiy, balki ijtimoiy hayotimizda 
ham hal qiluvchi kuchga aylanmoqda.

Biz ishbilarmonlik muhiti rivoji uchun yanada 
keng imkoniyatlar yaratib beramiz. Joriy yilda 
qabul qilingan davlat dasturidagi maqsadlarga 
36,5 trillion so‘m va 460 million dollar mablag‘ 
yo‘naltirish belgilangani ham bu fikrni tasdiqlaydi.

Oilaviy tadbirkorlik va o‘zini o‘zi band 
qilish dasturlari doirasida 50 mingdan ziyod 
yurtdoshlarimizga Biznesni rivojlantirish banki 
orqali zarur moliyaviy va moddiy yordam 
ko‘rsatiladi. Jumladan, ularga garov talabisiz 
100 million so‘mlik imtiyozli kreditlar ajratiladi. 
Bundan tashqari, o‘rta biznes vakillariga 1,5 
milliard so‘mgacha bo‘lgan imtiyozli kreditlar 7 yil 
muddatga beriladi. Umuman, joriy yilda barcha 
turdagi tadbirkorlik dasturlari doirasida 2 millionga 
yaqin aholiga moliyaviy ko‘mak ko‘rsatiladi.

Muxtasar aytganda, Yangi O‘zbekistonni 
tadbirkorlik va biznes uchun eng qulay va jozibador 
mamlakatlardan biriga aylantirish yo‘lida yangi 
amaliy qadam qo‘yamiz.

Bugungi kunda yurtimiz yoshlari xalqaro fan 
olimpiadalarida, madaniyat va san’at, IT va sport 
yo‘nalishlaridagi nufuzli tanlov va festivallarda faol 
ishtirok etib, g‘olib va sovrindor bo‘lib 
kelayotganlari barchamizni quvontiradi.

Hurmatli Prezident janoblari!
Qo‘shma Shtatlar xalqi nomidan Sizga 

va O‘zbekiston xalqiga uyg‘onish va 
yangilanish elchisi — Navro‘z ayyomi 
munosabati bilan eng ezgu tilaklarimizni 
yo‘llamoqdaman.

O‘tgan yil davomida biz Markaziy 
Osiyo va undan tashqarida tinchlik va 
farovonlikni ta’minlash uchun xalqlarimiz 
b i lan  do ‘s t l i k  va  mamlaka t la r im iz 
o ‘ r t a s i d a g i  s t r a t e g i k  s h e r i k l i k n i 
mustahkamlash borasida hamkorl ik 
qildik. Qo‘shma Shtatlar ushbu yangi 

imkoniyatlar davrida O‘zbekistonning 
i s l o h o t l a r  v a  t a r a q q i y o t  y o ‘ l i n i 
qo‘l lab-quvvatlaydi. Men xalqlarimiz 
va  dunyodag i  ba rcha  i nson la rga 
yanada yaxshi kelajak qurish yo‘lida 
mamlakat lar imiz birgal ikda ishlashi 
uchun yangi imkoniyatlarni intizorlik bilan 
kutaman.

Navro‘z muborak!
Hurmat bilan,

Jozef BAYDEN,
Amerika Qo‘shma Shtatlari 

Prezidenti

Hurmatli Prezident janoblari!
Sizga Xitoy taqvimi bo‘yicha 

Yangi yil munosabati bilan yo‘llagan 
tabrik maktubingiz uchun samimiy 
minnatdorlik bildirishga hamda Xitoy 
hukumati va xalqi nomidan, shaxsan 
o‘z nomimdan Sizni va O‘zbekiston 
xalqini an’anaviy bayramingiz — 
Navro‘z bilan chin dildan qutlashga 
ijozat bergaysiz.

Yaq inda  X i toyga  ama lga 
osh i rgan dav la t  tashr i f ing iz 

davomida biz sermazmun va 
samarali muzokaralar o‘tkazib, Xitoy 
bilan O‘zbekiston o‘rtasida barcha 
sharoitda har tomonlama strategik 
sheriklikni rivojlantirishimiz va Xitoy 
— O‘zbekiston umumiy taqdir 
hamjamiyatini yuksak ishonch bilan 
barpo etishimizni e’lon qildik, bu 
esa ikki davlatning turli sohalardagi 
hamkorligi uchun yangi tarixiy 
imkoniyatlarni ochadi.

Men Xitoy — O‘zbekiston 

munosabatlarini rivojlantirishga 
alohida e’tibor qarataman va 
xalqlarimiz an’anaviy do‘stligini 
mustahkamlash, Xitoy — O‘zbekiston 
umumiy taqdir hamjamiyatini barpo 
etishni katta amaliy mazmun 
bilan boyitish sari davlatlarimiz 
modernizatsiyasiga ko‘maklashish 
maqsadida ko‘p qirrali va o‘zaro 
manfaatli hamkorlikni kengaytirish 
borasida Siz bilan birgalikda 
ishlashga tayyorman.

Sizga mustahkam sog‘liq va 
faoliyatingizda muvaffaqiyatlar, do‘st 
O‘zbekiston xalqiga baxt-saodat va 
farovonlik tilayman.

Si SZINPIN,
Xitoy Xalq Respublikasi Raisi

Mamlakatimizda o‘zini o‘zi boshqarish organlari faoliyatini 
yangi bosqichga ko‘tarish, jamiyatimizda mahallaning o‘rni va 
nufuzini yanada yuksaltirish, inson qadrini ulug‘lashga qaratilgan 
keng ko‘lamli islohotlarni amalga oshirish, mahallabay ishlash 
tizimini samarali yo‘lga qo‘yish borasidagi katta xizmatlari, ko‘p 
asrlik an’analarimizni asrab-avaylash, xalqimiz orasida do‘stlik 
va hamjihatlik muhitini mustahkamlash, oila institutini har 
tomonlama qo‘llab-quvvatlash, sog‘lom turmush tarzini targ‘ib 
etish, yosh avlodni ona Vatanga muhabbat va sadoqat, milliy va 
umumbashariy qadriyatlarga hurmat ruhida tarbiyalash ishlariga 
qo‘shgan munosib hissasi uchun quyidagilar mukofotlansin:

“Mehnat shuhrati” ordeni bilan
Ismatova Adibaxon Kosimovna — Izboskan tumanidagi 

“Shodlik” mahalla fuqarolar yig‘ini xotin-qizlar faoli, Andijon viloyati

“Do‘stlik” ordeni bilan
Begmatov Uchkun Ravshanovich — Paxtachi tumanidagi 

“Qarnabota” mahalla fuqarolar yig‘ini raisi, Samarqand viloyati
Jaketov Amangeldi — Mo‘ynoq tumanidagi “Uchsoy” ovul 

fuqarolar yig‘ini raisi, Qoraqalpog‘iston Respublikasi
Jo‘raboyev Raximjon — Chortoq tumani nuroniylar 

jamoatchilik kengashi faoli, Namangan viloyati
Ilxomov Muxtar Atxamovich — Uchtepa tumanidagi “Uchtepa” 

mahalla fuqarolar yig‘ini raisi, Toshkent shahri
Isayev Oljas Kidirbayevich — Konimex tumanidagi “Uchtepa” 

ovul fuqarolar yig‘ini raisi, Navoiy viloyati
Mengnorova Gulbaxor Temirovna — Angor tumani 

obodonlashtirish boshqarmasi uchastka ustasi, Surxondaryo 
viloyati

Namozov Oybek Ismoilovich — Peshku tumanidagi “Asr 
kimyo invest” mas’uliyati cheklangan jamiyati ta’sischisi, Buxoro 
viloyati

Raxmonqulov Djumaboy Tursunqulovich — Boyovut 
tumanidagi “Navbahor” mahalla fuqarolar yig‘ini raisi, Sirdaryo 
viloyati

Sultonov Anvar — Bo‘ka tumanidagi “Xo‘jaqo‘rg‘on” 
mahalla fuqarolar yig‘ini raisining keksalar masalalari bo‘yicha 
maslahatchisi, Toshkent viloyati

Shakirova Aynura Yukosovna — Oltiariq tumanidagi 89-oilaviy 
poliklinikasi patronaj hamshirasi, Farg‘ona viloyati

II darajali “Sog‘lom avlod uchun” 
ordeni bilan

Bazarova Norjon Bakayevna — Buxoro viloyati “Buvijonlar 
maktabi” rahbarining o‘rinbosari

Qurbonova Marxabo Ismailovna — Uchqo‘rg‘on tumanidagi 
“Qo‘g‘ay O‘lmas” mahalla fuqarolar yig‘ini raisi, Namangan viloyati

Mirzayeva Gullola Abdusalomovna — Shahrisabz shahridagi 
“Uymovut” mahalla fuqarolar yig‘ini hokim yordamchisi, 
Qashqadaryo viloyati

O‘zbekiston Respublikasi 
Prezidentining

F A R M O N I

MAHALLA TIZIMI XODIMLARI 
KUNI MUNOSABATI BILAN BIR 
GURUH YURTDOSHLARIMIZNI 
MUKOFOTLASH TO‘G‘RISIDA

(Davomi 2-betda).

Bahor... Qahraton qish zamin yuzidan 
oppoq harir ko‘rpasini ko‘tardi. Nuroniy 
tog‘lar ortidan mo‘ralagan quyosh o‘z 
nurlari bilan borliqni ohista erkalab uyg‘otdi. 
Ko‘klamning iliq va xushifor sabolari yurtimiz 
uzra mayin esa boshladi. Daraxtlarga 
kurtak bitdi, bolarilar gulzorlar tomon ucha 
boshladilar. Maysalar tuproq bag‘rini yorib, 
qad rostladi. Olam yashillikka, yaxshilikka 
burkandi.

Bor l iqda  Navro ‘z  i fo r i  kezad i . 
Bir kundayoq o‘riklar gullab yuboradi. 
Boychechaklar, chuchmomalar bodrab, qir-u 
adirlar va sayhonliklarga kamalakrang jilo 
baxsh etadi. Ariqlar shildirab, ona tabiatning 
mo‘jizaviy simfoniyasiga jo‘r bo‘ladi.

Qalblarda ham bahor tarovatiga 
oshuftalik, ezgulikka kamarbastalik, 
yaratuvchanlik kayfiyati, baland ruh, g‘ayrat-
shijoat jo‘sh uradi. Zotan, borliqdagi 
yangilanish, yasharish ko‘ngillarga ham 
ko‘chmasligi mumkin emas. Ulug‘ bobomiz, 
shoir va mutafakkir Alisher Navoiy ta’biri 
bilan aytganda:  

Nasime g‘uncha ichidin chu yoydi 
gul atrin,

Dimog‘larg‘a yetardin ne chora, 
ey hamdam.

Darhaqiqat, gullar atrin yoygan nasim 
dimog‘larni qitiqlab, qalblarni to‘lqinlantiradi. 
Butun xalq bahorgi tengkunlikni, yangilanish 
ayyomini intiq-intizor kuta boshlaydi...

Mana, o‘lkamizga Navro‘z kirib keldi. 
Saharxez bobolarning nuroniy chehrasidan, 
duogo‘y momolarning ezgu tilaklaridan, 
tongni beshik quchib qarshilagan onalar 
allasidan boshlandi bu kun.

2024-yi l  21-mart. “Humo Arena” 
shodiyonaga munosib bezat i lgan. 

Nurafshon sahna uzra ona tabiatning 
bet imsol qudrat i  namoyon. Anvoyi 
chechaklar xush ifor taratadi. Qiyg‘os 
gullagan o‘rig-u bodomlar ko‘rinishlari 
yuraklarni totli hisga to‘ldiradi. Katta 
moni tor larda ko‘k lam manzaralar i : 
yurtimizning maftunkor tabiati, chiroy 
ochgan bog‘lar, go‘dak nafasidek beg‘ubor 
shabboda esgan adirlar... Bunyodkorlik, 
yaratuvchanl ik namunalar i . . .  Obod 
manzillarda umrguzaronlik qilayotgan 
yurtdoshlarimizning gulgun chehrasi... 
Yuqoriga o‘rnatilgan monitorda moviy 
osmonimiz aksi, tinchlik va baxt elchisi — 
qaldirg‘ochlar parvozi. Umuman aytganda, 
butun sahna bo‘ylab uyg‘onish, yangilanish, 
yasharish surati va siyrati.

Bu yerga senatorlar va deputatlar, 
hukumat a’zolar i ,  fan, madaniyat, 
sport va san’at namoyandalari, ishlab 
chiqarish ilg‘orlari, tadbirkorlar, tabarruk 
otaxon-u onaxonlar, turl i sohalarda 
mehnat qilayotgan vatandoshlarimiz, 
mamlakatimizda faoliyat ko‘rsatayotgan 
xorijiy davlatlar elchixonalari hamda xalqaro 
tashkilotlar vakillari tashrif buyurgan.

Chorlov musiqasi yangraydi. So‘z 
O‘zbekiston Respublikasi Prezidenti 
Shavkat Mirziyoyevga beriladi.

Bayram tantanasiga yig‘ i lganlar 
davlatimiz rahbarini qarsaklar bilan kutib 
oladi.

Prezidentimiz barchani yangilanish va 
yasharish ayyomi bilan samimiy qutlar 
ekan, Navro‘zi olam falsafasi bizning orzu-
intilishlarimiz, amaliy ishlarimiz bilan uzviy 
bog‘lanib ketganini bugun har qadamda 
yaqqol ko‘rish mumkinligini ta’kidladi. “Yangi 
hayot uchun, Yangi O‘zbekiston uchun!” 

degan ezgu g‘oya atrofida birlashgan 
xalqimizning oliyjanob mehnati bilan 
mamlakatimizda yangi-yangi zamonaviy 
korxonalar, shinam uy-joylar, ijtimoiy va 
madaniy obyektlar, yo‘l va ko‘priklar, bog‘ 
va xiyobonlar barpo etilayotganini, yurtimiz 
qiyofasi kundan-kunga obod va go‘zal bo‘lib 
borayotganini qayd etdi.

Shu o‘rinda Navro‘z tantanalarining 
“Humo Arena”da tashkil etilishida ham 
ramziy ma’no borligiga urg‘u berish 
joiz. Bu, bir tomondan, so‘nggi kunlarda 
havoning sovib,  haroratning biroz 
pasaygani, yomg‘ir yog‘ib, bayramni ochiq 
maydonda o‘tkazish imkoniyati cheklangani 
bilan bog‘liq bo‘lsa, ikkinchi tomondan, 
xalqimizning azaliy orzu-umidlari ifodasi 
o‘laroq bunyod etilgan mazkur muhtasham 
saroyning nomi-yu ko‘rkam qiyofasi, 
zamonaviy shart-sharoit lari Navro‘z 
falsafasiga, ruhiga g‘oyat uyg‘unligidir. 
Humo — tinchlik-osudalik elchisi. Ezgulik 
va baxt, qut-baraka timsoli. Navro‘zning 
mohiyatida ham totuvlikka, hamjihatlikka, 
obodlikka da’vat bor. “Hamal kirdi — amal 
kirdi”, deya yeng shimarib, mehnat qilishga 
kirishgan har bir insonning rizqi to‘liq, 
dasturxoni to‘kindir.

“Humo Arena” — sportni sevadigan 
xalqimiz, ayniqsa, yoshlarimiz qalbidagi 
porloq niyatlar ro‘yobi. Har tomonlama 
sog‘lom avlodni voyaga yetkazishga xizmat 
qiladigan muhim inshoot. Navro‘zning 
mazmuni ham yoshlar ruhiyatiga yaqin. 
Unda yasharishga intilish, jisman va 
ma’nan barkamollikka undov 
mujassam. 3

SAMIMIY QUTLOVLAR
O‘zbekiston Respublikasi
Prezidenti
Shavkat Mirziyoyev
Janobi Oliylariga

Assalomu alaykum va rahmatullohi va barakotuhu.
Navro‘z bayrami munosabati bilan Siz, Janobi Oliylariga samimiy 

tabrik va ezgu tilaklarimizni yo‘llashdan behad mamnunmiz.
Fursatdan foydalanib, Alloh taolodan Siz, Janobi Oliylariga sihat-

salomatlik va baxt-saodat, qardosh O‘zbekiston xalqiga taraqqiyot va 
farovonlik tilab qolamiz.

Janobi Oliylari, Sizga bo‘lgan yuksak ehtiromimni qabul qilgaysiz.
Salmon bin Abdulaziz Ol SAUD,

Saudiya Arabistoni Podshohi

O‘zbekiston Respublikasi
Prezidenti
Shavkat Mirziyoyev 
Janobi Oliylariga

Assalomu alaykum va rahmatullohi va barakotuhu.
Navro‘z bayrami munosabati bilan Siz, Janobi Oliylariga samimiy 

tabriklar va ezgu tilaklarni yo‘llashdan mamnunman.
Siz, Janobi Oliylariga mustahkam sog‘liq, baxt-saodat, O‘zbekiston 

Respublikasi hukumati va xalqiga esa yuksak taraqqiyot va farovonlik 
tilab qolaman.

Siz, Janobi Oliylariga bo‘lgan samimiy tilaklarim va yuksak 
ehtiromimni qabul qilgaysiz.

Muhammad bin Salmon bin Abdulaziz Ol SAUD,
Saudiya Arabistoni Valiahdi, 

Vazirlar Mahkamasi Raisi

O‘zbekiston Respublikasi
Prezidenti
Shavkat Mirziyoyev
Janobi Oliylariga

Prezident Shavkat Mirziyoyev Janobi Oliylari, aziz qardoshim!
Har yili tabiatning jonlanishi va tuproqning uyg‘onishi timsoli 

bo‘lmish Navro‘z bayrami munosabati bilan Siz, Janobi Oliylari hamda 
do‘st va qardosh O‘zbekiston xalqiga eng samimiy tabriklarimni 
yo‘llashdan bag‘oyat baxtiyorman.

Asrlar avvaliga tayanuvchi qadim an’ana bo‘lmish Navro‘z 
bizlarga umid va barakaga to‘la kunlar haqida suyunchi keltirmoqda. 
Umumiy madaniyatimizning muhim parchasi bo‘lgan ushbu shukuhli 
kunlarda do‘stlik va qardoshlik rishtalarimizning yanada kuchayishiga 
aminman.

2024-yil biz uchun yangi imkoniyatlar va muvaffaqiyatlar olib 
keladigan yil bo‘lishiga umid qilaman.

Mamlakatlarimiz o‘rtasidagi aloqalar tobora mustahkamlanib, 
taraqqiy etishi hamda umumiy maqsadlarimizga birgalikda erishish 
yo‘lida yanada ko‘proq hamkorlik qila olishimizni niyat qilib, Siz, 
Janobi Oliylariga hamda do‘st va qardosh O‘zbekiston xalqiga sihat-
salomatlik, baxt-saodat va omonlik tilab qolaman.

Kamoli ehtirom ila,
Rejep Tayyip ERDOo‘AN,

Turkiya Respublikasi Prezidenti

O‘zbekiston Respublikasi 
Prezidenti
Shavkat Mirziyoyev 
Janobi Oliylariga

Hurmatli Shavkat Miromonovich!
Barchamiz uchun mushtarak bo‘ lgan bahor ayyomi 

Navro‘z munosabat i  b i lan samimiy tabr ik lar imni qabul 
qilgaysiz.

Navro‘z bayrami tinchlik-xotirjamlik va ahillikning boshlanishi, 
ezgulik va bunyodkorlik darakchisi sifatida qardosh xalqlarimiz 
tomonidan alohida e’zozlanadi, xayrli niyatlar va katta umidlar bilan 
kutib olinadi. Ushbu fayzli ayyom umumiy taqdir bilan bog‘langan 
xalqlarimiz hayotini nurga to‘ldirsin, qut-baraka va shodlik olib kelsin.

Mamlakatlarimiz o‘rtasidagi mustahkam do‘stlik va yaxshi 
qo‘shnichilikka asoslangan strategik sheriklik va ittifoqchilik 
munosabatlari yaqin xalqlarimiz manfaatlari yo‘lida jadal rivojlanishda 
davom etishiga ishonchim qat’iy.

Ushbu qutlug‘ kunda Sizga, hurmatli Shavkat Miromonovich, 
mas’uliyatli davlatchilik faoliyatingizda yangi muvaffaqiyatlar, 
O‘zbekistonning har bir xonadoniga baxt-saodat va farovonlik tilayman.

Hurmat bilan,
Qosim-Jomart TOQAYEV,

QozoQiston Respublikasi Prezidenti

O‘zbekiston Respublikasi 
Prezidenti
Shavkat Mirziyoyev 
Janobi Oliylariga

Hurmatli Shavkat Miromonovich!
Sizni bahorning qutlug‘ bayrami — Navro‘z bilan tabriklayman.
Asrlar osha davom etayotgan umumiy an’anamiz, bahor va yangi 

hayot elchisi, qardoshlik va birodarlik ramzi bo‘lmish ushbu ayyom 
mamlakatlarimizni nurafshon etib, shodlik va ravnaq olib kelsin.

Ushbu fayzli bayram munosabati bilan Sizga, hurmatli Shavkat 
Miromonovich, mustahkam sog‘liq va ulkan baxt, birodar O‘zbekiston 
xalqiga esa tinchlik-osoyishtalik va barcha yaxshiliklarni tilab 
qolaman.

Eng ezgu tilaklar ila,
Nursulton NAZARBOYEV,

Qozog‘iston Respublikasining Birinchi Prezidenti

O‘zbekiston Respublikasi 
Prezidenti
Shavkat Mirziyoyev 
Janobi Oliylariga

Hurmatli Shavkat Miromonovich!
Navro‘z bayrami bilan Sizni va butun O‘zbekiston xalqini chin 

dildan qutlayman.
Qadimiy Navro‘z yangilanish va yaratuvchilik, tinchlik va ahillikka 

intilib yashashni ifoda etib, qardosh xalqlarimizning umumiy 
kelib chiqishini va eng namunali qadriyatlarini aks ettiradi, yaxshi 
qo‘shnichilik va o‘zaro hurmat mustahkamlanishiga poydevor yasaydi.

Ishonchim komil, bo‘lajak ikki tomonlama tadbirlar natijalari 
davlatlarimiz o‘rtasidagi siyosiy muloqotning yuksak darajasini yana 
bir bor tasdiqlaydi hamda ko‘p qirrali Qirg‘iziston — O‘zbekiston 
hamkorligining muvaffaqiyatli rivojlanishi va mustahkamlanishiga 
xizmat qiladi.

Hurmatli Shavkat Miromonovich, Sizga mustahkam sog‘liq, 
davlatchilik faoliyatingizda muvaffaqiyatlar, qardosh O‘zbekiston 
xalqiga esa tinchlik-osoyishtalik va taraqqiyot tilayman.

Hurmat bilan,
Sadir JAPAROV,

Qirg‘iz Respublikasi Prezidenti

O‘zbekiston Respublikasi 
Prezidenti
Shavkat Mirziyoyev 
Janobi Oliylariga

Muhtaram Shavkat Miromonovich!
Sizni va Siz orqali do‘st O‘zbekiston xalqini xalqaro Navro‘z 

— bahorgi tengkunlik bayrami bilan tabriklash menga katta 
mamnuniyat bag‘ishlaydi. Ajdodlarimizning ushbu qadimiy 
ayyomi munosabati bilan eng ezgu va samimiy tilaklarimni 
qabul qiling.

Ming yillar davomida insoniyat yo‘lini yoritib kelayotgan eng 
ulug‘ bayramlardan biri bo‘lmish Navro‘zning azaliy urf-odatlari 
va boy falsafasi bugun odamzod hayotiga o‘zgacha ko‘rk 
bag‘ishlamoqda.

Ushbu bahor bayrami zamir ida yotgan umuminsoniy 
qadriyatlar va boqiy g‘oyalar yangi hayot boshlanishi, tabiat 
uyg‘onishi ramzi, ezgulik, bag‘rikenglik va o‘zaro anglashuv 
tantanasi sifatida bundan buyon ham bizga tiklanish va 
bunyodkorlik, tinchlik va xotirjamlik, o‘zaro hurmat va ishonch 
sari yo‘l ko‘rsatib turadi.

Fayzli Navro‘zning ezgu an’analariga muvofiq, bizning sa’y-
harakatlarimiz bilan strategik sherikligimiz va ittifoqchiligimiz 
doirasida mamlakatlarimiz o‘rtasidagi do‘stlik, yaxshi qo‘shnichilik 
munosabatlari va o‘zaro manfaatli ko‘p qirrali hamkorlik rivojlanishda 
va kengayishda davom etishiga ishonaman.

Sizga, hurmatli Shavkat Miromonovich, mustahkam sog‘liq, baxt-
saodat va katta muvaffaqiyatlar, birodar O‘zbekiston xalqiga esa 
tinchlik-osoyishtalik va barqarorlik, farovonlik, taraqqiyot va ravnaq 
tilayman.

Navro‘z muborak!
Hurmat bilan,

Emomali RAHMON,
Tojikiston Respublikasi Prezidenti

O‘zbekiston Respublikasi 
Prezidenti
Shavkat Mirziyoyev 
Janobi Oliylariga

Hurmatli Shavkat Miromonovich!
Sizni va O‘zbekiston Respublikasining qardosh xalqini xalqaro 

Navro‘z bayrami bilan samimiy qutlayman!
Dunyoning ko‘plab mamlakatlarida nishonlanadigan ushbu 

ayyom bahor boshlanishi va tabiat uyg‘onishi ramzidir. Navro‘zning 
ezgu an’analari va urf-odatlari bugun juda dolzarb ahamiyatga ega 
birdamlik va o‘zaro anglashuvni ilgari surishga, xalqlar o‘rtasida 
tinchlik va do‘stlikni mustahkamlashga xizmat qilmoqda.

Ushbu ayyom kunlarida Sizga va mamlakatingiz xalqiga baxt-
saodat, farovonlik va ravnaq tilayman.

Chuqur hurmat ila,
Serdar BERDIMUHAMEDOV,

Turkmaniston Prezidenti

O‘zbekiston Respublikasi 
Prezidenti
Shavkat Mirziyoyev 
Janobi Oliylariga

Hurmatli Shavkat Miromonovich!
Xalqaro Navro‘z ayyomi kirib kelishi munosabati bilan samimiy 

tabriklarim va eng ezgu tilaklarimni qabul qiling!
Navro‘z bayrami insoniyatning tinchlik, totuvlik va do‘stlik kabi 

boqiy qadriyatlarini ifoda etadi. Ming yillar davomida shakllangan 
oliyjanob an’analarni o‘zida mujassam etgan Navro‘z yuksak 
insonparvarlik va mehnatsevarlik tamoyillari tantanasini namoyish 
etib, ahillik, mehr-oqibat va tinchlik-totuvlikka intilib yashashga da’vat 
qiladi.

Ushbu fayzli bayram Sizga va mamlakatingiz xalqiga tinchlik-
osoyishtalik, shodlik va yangi muvaffaqiyatlar olib kelsin!

Chuqur hurmat bilan,
Gurbanguli BERDIMUHAMEDOV,

Turkman xalqining milliy yetakchisi, 
Turkmaniston Xalq Maslahati Raisi

O‘zbekiston Respublikasi 
Prezidenti
Shavkat Mirziyoyev 
Janobi Oliylariga

Muhtaram Shavkat Miromonovich!
Aziz qardoshim!
Sizga va qardosh O‘zbekiston xalqiga boy tarixiy va madaniy 

merosimizni asrab-avaylab kelayotgan Navro‘z bayrami munosabati 
bilan samimiy tabriklarimni yo‘llash menga katta mamnuniyat 
bag‘ishlaydi.

Ona-tabiatga cheksiz mehr-muhabbatning yorqin ifodasi bo‘lgan 
Navro‘z yuksak qadriyatlarni o‘zida mujassam etadi va odamlarni 
bir-biriga yaqinlashtiradi. Bahorgi kayfiyat ulashuvchi Navro‘zning 
qadim an’analariga sadoqat boy madaniy merosimizga hurmatimiz 
ifodasi hamdir.

Boy ma’naviy meros vorislari bo‘lgan qardosh xalqlarimiz 
farovonligi yo‘lida hamda sherikligimiz va ahilligimizni asrash va 
muttasil mustahkamlash maqsadida birgalikdagi sa’y-harakatlarimizni 
muvaffaqiyatli davom ettirishimizga ishonaman.

Fursatdan foydalanib, mening Ozarbayjon Respublikasi 
prezidentligiga qayta saylanganim bilan yo‘llagan samimiy 
tabriklaringiz va ezgu tilaklaringiz uchun Sizga minnatdorlik 
bildiraman. Qardosh mamlakatlarimiz o‘rtasidagi do‘stona 
munosabatlarni rivojlantirish va barcha sohalarda hamkorligimizni 
chuqurlashtirish bo‘yicha doimiy va qat’iy sa’y-harakatlaringizni 
yuksak qadrlayman, o‘rtamizdagi shaxsiy munosabatlarni va 
do‘stligimizni doimo ardoqlayman.

Ushbu fayzli kunlarda Sizga va oilangiz a’zolariga mustahkam 
sog‘liq va baxt-saodat, qardosh O‘zbekiston Respublikasi ravnaqi 
yo‘lidagi oliy davlatchilik faoliyatingizda muvaffaqiyatlar tilayman.

Hurmat bilan,
Ilhom ALIYEV,

Ozarbayjon Respublikasi Prezidenti

O‘zbekiston Respublikasi 
Prezidenti
Shavkat Mirziyoyev 
Janobi Oliylariga

Assalomu alaykum va rahmatullohi va barakotuhu,
Navro‘z bayrami munosabati bilan Siz Janobi Oliylariga samimiy 

tabrik va tilaklarimni izhor etib, Sizga yil davomida farovonlik va 
xayr-u baraka tilashdan mamnunman.

Do‘st mamlakatingiz va xalqingizning osoyishtaligi va ravnaqi 
yo‘lidagi barcha orzu-umidlaringiz va intilishlaringiz ro‘yobga chiqishini 
so‘rayman.

Fursatdan foydalanib, Siz Janobi Oliylariga va oilangizga 
mustahkam sog‘liq, baxt-saodat va Alloh taolo Sizni o‘z panohida 
asrashini tilab qolaman.

Shayx Muhammad bin Roshid Ol MAKTUM,
Birlashgan Arab Amirliklari Vitse-prezidenti, 

Bosh vaziri, Dubay amirligi hokimi
Shuningdek, 
Eron Islom Respublikasi Prezidenti Ibrohim Raisiy,
Pokiston Islom Respublikasi Prezidenti Asif Ali Zardoriy,
Turkiy davlatlar tashkiloti bosh kotibi Kubanichbek Omuraliyev,
Shanxay hamkorlik tashkiloti bosh kotibi Chjan Min,
Iqtisodiy hamkorlik tashkiloti bosh kotibi Husrav Noziriy
va boshqalar tabrik yo‘llagan.

Qutlovlar kelishi davom etmoqda.

O‘zbekiston Respublikasi Prezidentining
F A R M O N I

MAHALLA TIZIMI XODIMLARI KUNI MUNOSABATI 
BILAN BIR GURUH YURTDOSHLARIMIZNI 

MUKOFOTLASH TO‘G‘RISIDABirgina misol. Navqiron sportchilarimiz 
o‘tgan yili Osiyo o‘yinlarida 22 ta oltin, 

18 ta kumush, 31 ta bronza medalini qo‘lga 
kiritib, O‘zbekistonning ushbu musobaqalardagi 
rekordini yangiladilar.

Xabaringiz bor, yaqinda mashhur shaxmat 
grossmeysteri Nodirbek Abdusattorov Praga xalqaro 
turnirida muddatidan oldin g‘alaba qozonib, jahondagi 
eng kuchli to‘rtta shaxmatchining biriga aylandi.

Kelinglar, shu ulug‘ ayyom kunda barchamiz 
astoydil niyat qilaylik: Nodirbekka tez kunlarda 
Vatanimizga jahon shaxmat tojini olib kelish nasib 
etsin! Sen bunga albatta qodirsan, Nodirbek 
o‘g‘lim! Butun el-yurtimiz sendan shu buyuk 
g‘alabani kutmoqda.

Eng quvonarlisi, bunday yuksak marralarni 
zabt etishda qizlarimiz ham o‘g‘lonlarimizdan 
qolishmayapti. Xususan, iste’dodli qizimiz Zaynab 
Dayibekova qilichbozlik bo‘yicha Peruda bo‘lib 
o‘tgan jahon kubogi o‘yinlarida O‘zbekiston sporti 
tarixida birinchi marta bronza medalini qo‘lga kiritdi.

Yana bir mahoratli qizimiz Shahina Yigitaliyeva 
esa Paraosiyo o‘yinlarida nayza otish bo‘yicha 
oltin medalga sazovor bo‘lib, mazkur musobaqalar 
rekordini yangiladi.

Aziz sportchi farzandlarim, sizlarni oldinda 
g‘oyat muhim va ulkan sinov — Parij Olimpiadasi 
va Paralimpiya o‘yinlari kutmoqda. Jahonning 
eng zo‘r sportchilari bellashadigan ana shu 
musobaqalarda O‘zbekiston bayrog‘ini baland 
ko‘tarib, yurtimizga qo‘sha-qo‘sha medallar, yutuq 
va sovrinlar olib kelasiz, deb ishonaman.

Barchangizga g‘alaba yor bo‘lsin!
Hurmatli bayram ishtirokchilari!
Navro‘zning o‘lmas ruhi ayniqsa mahallalarimiz 

hayotida yaqqol namoyon bo‘lmoqda.
Barchangiz guvohsiz, keyingi ikki-uch oyda 

bu sohada qanday katta o‘zgarishlar yuz berdi! 
Mahallani qo‘l lab-quvvatlash kengashlari, 
O‘zbekiston mahallalari uyushmasi va uning 
hududiy tuzilmalari tashkil etildi. Hamma soha 
va yo‘nalishlar bo‘yicha “mahalla yettiligi” tizimi 
samarali faoliyat olib bormoqda.

Albatta, bu tizimni tashkil etganimiz, shu 
boradagi tadbirkorlikni rivojlantirish, aholi 
bandligi va daromadini oshirish, kambag‘allikni 
qisqartirishga qaratilgan dasturlarimiz zamirida 
katta hayotiy ma’no bor.

Ana shu ishlarimizni kuchaytirish maqsadida 
Sirdaryo viloyatining Sayxunobod tumanida yangi 
tajriba joriy etilmoqda.

Bu borada ayniqsa tomorqa yerlaridan unumli 
foydalanish, tomorqa egalarini zarur vosita 
va resurslar bilan ta’minlash, ular yetishtirgan 
mahsulotga bozor topib berish uchun ko‘maklashish, 
har qaysi oila va mahallada kichik-kichik ishlab 
chiqarishlarni yo‘lga qo‘yish, servis va xizmat turlarini 
ko‘paytirish asosiy maqsadimizga aylanmoqda.

O‘zingiz tasavvur qiling, hozirgi vaqtda 
mamlakatimiz bo‘yicha besh yarim millionta 
xonadonda 510 ming gektar — e’tibor bering — 
510 ming gektar tomorqa yerlari bor. Bu hali to‘la 
ishga solinmagan ulkan imkoniyat, katta boylikdir.

Barchamizga ayonki, O‘zbekiston sharoitida 
ana shunday imkoniyatlardan foydalanib, astoydil 
mehnat qilgan odam hech qachon kam bo‘lmaydi.

Mana, so‘nggi ikki yilda O‘zbekistonda 
kambag‘allik darajasini 17 foizdan 11 foizga 
tushirishga erishdik. Albatta, bu natijalar o‘z-o‘zidan 
bo‘layotgani yo‘q. Shu davrda 900 mingga yaqin 
aholiga qariyb 20 trillion so‘m imtiyozli kredit, 
200 mingdan ziyod fuqarolarga 1,5 trillion so‘m 
subsidiya, qariyb 700 ming oilaga esa dehqonchilik 
uchun 200 ming gektar yer ajratib berilgani bu 
borada muhim ahamiyatga ega bo‘ldi.

Eng asosiys i ,  tadbirkor l ik ,  jumladan, 
tomorqadagi mehnat, odamni, ayniqsa, yoshlarni 
jismoniy va ma’naviy tarbiyalaydi, ularni o‘z kuchi 
va imkoniyatiga ishonib yashashga o‘rgatadi.

Ta’kidlab aytmoqchiman: davlatimiz bunday faol 
insonlarni doimo qo‘llab-quvvatlaydi.

Masalan, xonadonlardagi tomorqada yetishti
riladigan mahsulotlarni sotib oluvchi, qayta 
ishlovchi, shu mahsulotlarni eksport qiluvchi 
tadbirkorlarga 300 million so‘mdan 1 milliard 
so‘mgacha grant beriladi. Bundan tashqari, bo‘sh 
yerlarda sanoatbop daraxtlar o‘stirish, chorvachilik, 
baliqchilik, parrandachilik, asalarichilik uchun 
qo‘shimcha imkoniyatlar yaratiladi.

Bu chora-tadbirlarni amalga oshirish uchun 
mamlakatimiz iqtisodiyot kompleksining barcha 
rahbar va xodimlari mahalla darajasiga tushib, ishni 
tashkil etishga mas’ul va javobgar bo‘ladi.

Ro‘zai ramazon kunlarida yaxshi niyat bilan 
Sayxunobodda boshlangan tajriba butun yurtimiz 
bo‘ylab keng tarqaladi, deb ishonaman.

Albatta, bu oson ish emas. Lekin, qanchalik 
qiyin bo‘lmasin, o‘z kasbining ustasi va fidoyisi 
bo‘lgan xalqimiz, tog‘ni ursa talqon qiladigan 
azamat yoshlarimiz bilan barchamiz birgalikda bu 
vazifani amalga oshirishga qodirmiz.

Tabiiyki, bu borada fuqarolik jamiyatining noyob 
namunasi bo‘lgan mahalla yetakchi o‘rin tutadi.

Shu bois mahallani qo‘llab-quvvatlash, uni 
yanada rivojlantirish doimo e’tiborimiz markazida 
bo‘ladi. Chunki mahalla — bu mehr va ahillik 
qo‘rg‘onidir. Mahalla — oqko‘ngil, bunyodkor 
xalqimiz qalbining ko‘zgusidir.

Fursa tdan foyda lan ib ,  22-mar t  kun i 
mamlakatimizda nishonlanadigan Mahalla tizimi 
xodimlari kuni bilan barcha yurtdoshlarimizni, 
jonkuyar va fidoyi mahalla faollarini chin yurakdan 
tabriklab, ularning ishlariga muvaffaqiyat tilaymiz.

Qadrli do‘stlar!
Dunyodagi vaziyat tobora murakkab va tahlikali 

tus olayotgan hozirgi kunda Navro‘z Yer yuzida turli 
xalqlar va millatlar o‘rtasida tinchlik va hamkorlikni 
mustahkamlashdek ezgu maqsadga xizmat qilmoqda.

Bugungi davramizda O‘zbekistonda faoliyat 
ko‘rsatayotgan diplomatik korpus namoyandalarini 
ko‘rib turganimdan g‘oyat mamnunman. Fursatdan 
foydalanib, xorijiy davlatlarning muhtaram 
elchilarini, xalqaro tashkilotlar vakillarini samimiy 
qutlab, ularning mamlakatlari va xalqlarini 21-
mart — Xalqaro Navro‘z kuni bilan muborakbod 
etib, barchalariga qizg‘in salom va tabriklarimizni 
yo‘llaymiz.

Bu yilgi Navro‘z bayrami fazilatli Ramazon oyida 
bo‘lib o‘tayotgani uning fayz-u tarovatini yanada 
ziyoda qilmoqda.

Ushbu muborak ayyomda mamlakatimiz 
mo‘min-musulmonlarini, butun islom ummatini 
yana bir bor qutlab, ularning chin dildan qilayotgan 
duolari ijobat bo‘lishini Parvardigori olamdan 
so‘raymiz.

Aziz va muhtaram vatandoshlarim!
Mana shu bahoriy lahzalarda barchamiz ulug‘ 

ajdodlarimizning tilaklariga qo‘shilib, ilohim, har 
kunimiz Navro‘zdek go‘zal, Navro‘zdek fayzli va 
mazmunli bo‘lsin, deb niyat qilamiz.

Barchangizga sihat-salomatlik, yangi yutuq va 
zafarlar, oilaviy baxt va farovonlik tilayman.

Yurtimiz tinch, xalqimiz omon bo‘lsin!
Navro‘zi olam barchamizga muborak bo‘lsin!

Mirzayeva Muhabbat Doropovna — Yunusobod 
tumanidagi “Minor” mahalla fuqarolar yig‘ini xotin-qizlar 
faoli, Toshkent shahri

II darajali “Salomatlik” 
ordeni bilan

Norbekov Nuridin Maxmudovich — Kattaqo‘rg‘on 
tumanidagi “Jizmon” oilaviy shifokorlik punktining tibbiy 
brigada feldsheri, Samarqand viloyati

“Sodiq xizmatlari uchun” 
medali bilan

Abraxmatov Xusan Qulmatovich — Dehqonobod 
tumani ichki ishlar bo‘limi “Beshbuloq” mahalla 
fuqarolar yig‘inidagi profilaktika katta inspektori, 
Qashqadaryo viloyati

“Jasorat” medali bilan
Abdullayev Javlonbek Abduqayum o‘g‘li 

— Kosonsoy tumanidagi “Inson” ijtimoiy xizmatlar 
markazining ijtimoiy xizmatlarni tashkillashtirish 
bo‘yicha mutaxassisi, Namangan viloyati

Ismoilova Mahbuba Botirovna — Mirzaobod 
tumanidagi “Dilbar ona” xususiy tikuvchilik korxonasi 
rahbari, Sirdaryo viloyati

Usmonova Nodiraxon To‘lanboyevna — 
“Hunarmand” uyushmasining Farg‘ona viloyati 
boshqarmasi a’zosi, kashtachi

“Sog‘lom turmush”
medali bilan

Israilova Tabasumxon Kamilovna — Andijon 
shahridagi “Barkamol” mahalla fuqarolar yig‘ini raisi, 
Andijon viloyati

Seytjanova Baxargul Abatbayevna — Taxtako‘pir 
tumanidagi “Maqpalko‘l” oilaviy shifokorlik punkti 
patronaj hamshirasi, Qoraqalpog‘iston Respublikasi

Tagayeva Laylo Navruzovna — Zafarobod 
tumanidagi “Cho‘liguliston” qishloq fuqarolar yig‘ini 
xotin-qizlar faoli, Jizzax viloyati

“Kelajak bunyodkori” 
medali bilan

Mirzayev Sarvarbek Anvar o‘g‘li — Chinoz 
tumanidagi “Birlik” mahalla fuqarolar yig‘ini yoshlar 
yetakchisi, Toshkent viloyati

“Shuhrat” medali bilan
Adilov Iftixor Karimovich — Paxtakor tumanidagi 

“Do‘stlik” mahalla fuqarolar yig‘ini raisi, Jizzax viloyati
Allaberganova Nafosat Ganjayevna  — 

Tuproqqal’a tumanidagi “Navbahor” mahalla fuqarolar 
yig‘ini yoshlar yetakchisi, Xorazm viloyati

Jumaniyozov Nurbek Xudayorovich — Amudaryo 
tumanidagi “Brighton School” o‘quv markazi direktori, 
Qoraqalpog‘iston Respublikasi

Ilmurodova Nargiza Esanovna — Termiz 
tumanidagi “Jo‘yjangal” mahalla fuqarolar yig‘ini raisi, 
Surxondaryo viloyati

Isayeva Gavxar Eshmurzayevna — Nurobod 
tumanidagi “Arabota” mahalla fuqarolar yig‘ini hokim 
yordamchisi, Samarqand viloyati

Kambarov Muzaffar Odilovich — Baliqchi tumani 
soliq inspeksiyasining jismoniy shaxslarga xizmat 
ko‘rsatish shu’basi davlat soliq bosh inspektori, Andijon 
viloyati

Latipov Taxir Turdiyevich — Olmazor tumanidagi 
“Elparvar” mahalla fuqarolar yig‘ini raisining keksalar 
masalalari bo‘yicha maslahatchisi, Toshkent shahri

Masharipov Maxmudjon Sapabayevich — Bog‘ot 
tumanidagi “Ko‘nabirlashuv” mahalla fuqarolar yig‘ini 
raisi, Xorazm viloyati

Raimdjanov Muzaffarjon Muxtardjanovich — 
Marg‘ilon shahridagi “O‘rda tagi” mahalla fuqarolar 
yig‘ini raisi, Farg‘ona viloyati

Soliyeva Adolat Baxriddinovna — Nurota 
tumanidagi 18-ixtisoslashtirilgan umumiy o‘rta ta’lim 
maktabi kutubxona mudiri, Navoiy viloyati

Turdiyev Akram Abdimuratovich — Oltinsoy 
tumanidagi “Mingchinor” mahalla fuqarolar yig‘ini hokim 
yordamchisi, Surxondaryo viloyati

Xudayberdiyev Xamza Tuychiyevich — Qarshi 
tumanidagi “Lagandi” mahalla fuqarolar yig‘ini raisi, 
Qashqadaryo viloyati

Erbutayev Erali Xolboyevich — Angren shahridagi 
“Ko‘k terak” mahalla fuqarolar yig‘ini raisi, Toshkent 
viloyati

Yusupov Bahronjon Adizovich — Jondor 
tumanidagi “Namgoni” mahalla fuqarolar yig‘ini raisi, 
Buxoro viloyati

(Davomi. Boshlanishi 1-betda).

Xalq so‘zi 3JARAYON

Jonatan XENIK,
AQSH elchisi:
—  N a v r o ‘ z  b a y r a m i 

munosabat i  b i lan o ‘zbek 
xalqiga tinchlik-farovonlik, 
oilalariga salomatlik va baxt 
tilayman. O‘zbekiston va AQSH 
xalqlarining o‘zaro muloqoti 
abadiy bo‘lsin.

I k k i  t o m o n l a m a 
hamkorligimiz yuqori sur’atlarda rivojlanib bormoqda. 
Darhaqiqat, men Navro‘zni yangi hayot boshlash va 
kelajakka ezgu niyatlar bilan qarash, munosabatlarni 
mustahkamlash istiqbollari haqida o‘ylash uchun 
yaxshi fursat, deb bilaman. Bundan keyin ham 
ko‘plab sohalarda ishlarni jadallashtiramiz. Siyosiy, 
savdo-iqtisodiy hamkorlik va boshqa yo‘nalishlar 
shular jumlasidandir. O‘zaro munosabatlarda yangi 
imkoniyatlar kashf qilishda davom etamiz.

Sharlotta ADRIAN,
Yevropa Ittifoqi elchisi:
— Bir inchi  navbatda, o‘zbekistonl ik larni 

go‘zal ayyom — Navro‘z bilan tabriklayman. 
Sizlarga hayotning barcha sohasida farovonlik va 
muvaffaqiyatlar tilayman.

Yevropa Ittifoqi va O‘zbekiston o‘rtasidagi 
ikki tomonlama hamkorl ik yuksak darajada 

rivojlanayotganini qayd etishni 
istardim. Elchi sifatida Yevropa 
I t t i foq in ing O‘zbek is ton 
bilan diplomatik aloqalari 
rivojidagi bir qator muhim 
bosqichlarni alohida ta’kidlab 
o ‘ tmoqch iman.  Yevropa 
bozoriga to‘qimachilik, oziq-
ovqat va kimyo mahsulotlari 
eksporti ortishi munosabati 
bilan Yevropa Ittifoqi O‘zbekiston uchun “GSP+” 
umumiy imtiyozlar tizimining amal qilish muddatini 
2027-yilgacha uzaytirdi.

Yevropa Ittifoqi O‘zbekistonning ishbilarmonlik 
muhitini yanada yaxshilash va mamlakatning iqtisodiy 
ravnaqi uchun muhim bo‘lgan kichik hamda o‘rta 
biznesni rivojlantirish borasidagi sa’y-harakatlarini 
bundan keyin ham qo‘llab-quvvatlaydi.

Oleg MALGINOV,
Rossiya elchisi:
— Avvalo, O‘zbekiston 

xalqini yorqin, quvonchli 
Navro ‘z  bayrami  b i lan 
tabriklayman. Bu ayyom 
O‘zbekiston va Markaziy 
O s i y o d a g i  b a r c h a 
mamlakatlar xalqlarining 
yorqin an’analaridan biridir.

Mehmon bo‘lganimiz sababli bu kunlarda 
bizda ham yangi mavsumni kutib olishda quvonch 
hissi paydo bo‘ladi. Joriy yil ikki tomonlama 

munosabatlarimizda yanada muvaffaqiyatli, konstruktiv 
va samarali bo‘lishiga ishonchim komil. Yurtingizda 
amalga oshirilayotgan islohotlar aholi turmush-tarzini 
yaxshilashga qaratilgani bilan yanada ahamiyatlidir, 
chunki O‘zbekistonda barcha sohada yangilanishlar 
kuzatilmoqda.

Oreliya BUSHEZ,
Fransiya elchisi:
— Navro ‘z  bayramin i 

O ‘ z b e k i s t o n d a 
nishonlayotganimdan juda 
mamnunman, bu men uchun 
katta sharaf. Ayyomning ma’no-
mazmuni “yangi kun” ma’nosini 
ifodalaydi. Darhaqiqat, shu 
kuni mamlakat va uning xalqi 
yanada gullab-yashnaydi, bundan-da taraqqiy etishi 
uchun yangi kuchga ega bo‘ladi.

So‘nggi yillarda O‘zbekistonda siyosiy, ijtimoiy-
iqtisodiy, madaniy-gumanitar sohalarda amalga 
oshirilayotgan islohotlarni alohida ta’kidlamoqchiman. 
Ochiq va konstruktiv tashqi siyosat natijasida xorijiy 
davlatlar, jumladan, Fransiya bilan ko‘p qirrali 
hamkorlikni rivojlantirishda ijobiy o‘zgarishlar ro‘y 
bermoqda.

Ko‘plab yo‘nalishlar qatori O‘zbekistonda 
ta’lim sohasini rivojlantirishga alohida e’tibor 
qaratilayotganini alohida aytib o‘tmoqchiman.

O‘zbekiston xalqini ushbu ming yillik bayram bilan 
chin qalbimdan tabriklab, ularga ezgu tilaklar va 
muvaffaqiyatlar tilayman!

Guseyn GULIYEV,
Ozarbayjon elchisi:
— Yurt ingizda barcha 

soha va yo‘nalishlarda izchil 
islohotlar amalga oshirilmoqda. 
O ‘ z b e k i s t o n  m a m l a k a t 
rahbar iyat in ing matonat i 
tufayli gullab-yashnayapti, 
olg‘a intilayotir. O‘zgarish va 
yutuqlardan juda xursandmiz.

Oliy va yuqori darajadagi muntazam hamda 
samarali muloqotlar natijasida Ozarbayjon — 
O‘zbekiston strategik sheriklik va ko‘p qirrali hamkorlik 
munosabatlari jadal rivojlanib borayotganini chuqur 
mamnuniyat bilan qayd etmoqchiman.

Fursatdan foydalanib, O‘zbekiston xalqiga tinchlik, 
farovonlik va ravnaq tilayman. Men mamlakatingiz 
xalqini juda yaxshi ko‘raman, biz juda yaqinmiz. 
Oramizda qadim zamonlardan beri davom etib 
kelayotgan do‘stlik bo‘lgan, bor va bundan keyin ham 
bo‘ladi.

Manish PRABXAT,
Hindiston elchisi:
— O‘zbekiston xalqini 

Nav ro ‘ z  bay rami  b i l an 
tabriklash men uchun katta 
sharaf! Bu kun sharqona 
Yangi yilning boshlanishi, 
yangi umidlar va rejalar davrini 
anglatadi.

Navro‘z Hindistonning 
ayrim hududlarida ham nishonlanadi. Shundan 
kelib chiqib aytish mumkinki, Navro‘z bayrami butun 
mintaqa kabi Hindiston va O‘zbekiston xalqlarini ham 
birlashtiradi.

Ta’kidlash joizki, Hindiston va O‘zbekiston 
o‘rtasidagi mustahkam hamkorlik ko‘p asrlik do‘stlikka 
asoslangan. So‘nggi yillarda “yashil” energetika, 
barqaror rivojlanish va texnologiyalar sohalarida 
katta yutuqlarga erishildi. Hindiston O‘zbekistonning 
ishonchli sherigi bo‘lib, bundan keyin ham ikki 
tomonlama sheriklikni yanada mustahkamlashda yangi 
marralarni zabt etamiz.

Amira FAXMIY,
Misr elchisi:
— Navro‘z bayrami 

m u n o s a b a t i  b i l a n 
O‘zbekis ton xa lq iga 
eng yaxshi tilaklarimni 
bildiraman. Mana bugun 
Nav ro ‘ z  bay ram iga 
bag‘ishlangan tadbirda 
to ‘ r t i nch i  maro taba 
qatnashish baxtiga muyassar bo‘ldim. Tadbir juda 
chiroyli o‘tdi.

O‘zbekiston va Misr aloqalari yuqori darajaga 
chiqdi. Ayniqsa, diplomatik kadrlar tayyorlash 
hamda savdo-iqtisodiy investitsiyalar sohasida 
katta muvaffaqiyat larga er ishdik,  deb ayta 
olaman. So‘nggi to‘rt  yi l  ichida ko‘p ishlar 
q i l indi ,  hamkor l ik  shartnomalar i  imzolandi . 

Avvalo,  Prez ident  Shavkat  Mirz iyoyevning 
Misrga amalga oshirgan tashrifi mening to‘rt 
yil l ik faoliyatimdagi eng muhim voqealardan 
biri bo‘ldi. Ushbu tashrif ikki davlat o‘rtasidagi 
s h e r i k l i k n i n g  y a n g i  b o s q i c h i n i  b o s h l a b 
berganidan mamnunman.

Navro‘z muborak bo‘lsin!

Sunario KARTADINATA,
Indoneziya elchisi:
— Navro ‘z  ayyomi 

m u b o r a k  b o ‘ l s i n ! 
O‘zbekiston xalqiga chin 
dildan farovonlik, sog‘liq, 
muvaffaqiyat t i layman. 
K e l a j a k d a  s a m a r a l i 
h a m k o r l i k n i  d a v o m 
ettirishimizga ishonaman.

Joriy yilda O‘zbekiston 
va Indoneziya o‘rtasida 
diplomatik munosabatlar 
o‘rnatilganiga 32 yil to‘ldi. Bu davr ichida ikki davlat 
o‘rtasidagi aloqalar izchil tarzda o‘sib bordi. Iqtisodiy 
munosabatlarni yanada yaxshilash tarafdorimiz, 
negaki, O‘zbekiston bu borada ulkan salohiyatga 
ega.

Yeji MATSULEVICH,
Vatikanning muvaqqat ishlar vakili, yepiskop:
— Navro‘z turli din 

vakillarini birlashtiradigan 
bayramdir. Chunki u eng 
qadimiy bahor ayyomi. 
Bu bahorgi tengkunlikda 
nishonlanadi va ko‘plab 
xalqlarning sevimli bayrami 
sifatida munosib o‘rin 
olgan.

Yaq inda  “Yosh la r ” 
bog‘ ida ko‘chat ekish 
tadbirida qatnashdim. Bu ham mamlakatingizning 
yangilanishi, yuksalishi va rivojlanayotganidan yana 
bir darakdir.

Fursatdan foydalanib, O‘zbekiston xalqini ushbu 
ajoyib bayram bilan tabriklayman. Navro‘z har bir 
oilaga, har bir xonadonga baxt va farovonlik olib 
kelsin!

“Dunyo” AA.

NAVRO‘Z — HAMJIHATLIK BAYRAMI
Xorijiy davlatlarning mamlakatimizdagi elchilari O‘zbekiston xalqini bahor shodiyonasi bilan tabriklamoqda

21-mart kuni poytaxtimizdagi “Humo Arena” majmuasida Navro‘z umumxalq bayramiga 
bag‘ishlangan tantanali marosim bo‘lib o‘tdi. O‘zbekiston Prezidenti Shavkat Mirziyoyev tadbir 
mehmonlari va ishtirokchilarini samimiy tabrikladi. Davlatimiz rahbari o‘z nutqida Navro‘zi olam 
bizni butun borliqni, avvalambor, yer hamda suv, hayvonot va o‘simlik dunyosini, sof havoni 
asrab-avaylab, ona tabiatga mehribon farzand bo‘lib yashashga da’vat etayotganini ta’kidladi.

“Mana shu quvonchli kunlarda ona zaminimiz, jonajon O‘zbekistonimiz bamisoli ulkan 
va muhtasham bir sayilgohga aylanmoqda. Farg‘ona vodiysi-yu Surxon va Qashqadaryo 
tog‘larida, Xorazm va Qoraqalpoq diyorida, Samarqand-u Buxoro, Navoiyning go‘zal bog‘larida, 
Jizzax-u Sirdaryo kengliklarida, Toshkent vohasining yam-yashil adirlarida, azim poytaxtimiz 
maydonlarida el-yurtimiz sayil-tomoshalar o‘tkazib, Navro‘zni shod-u xurramlik bilan kutib 
olmoqda”, dedi davlatimiz rahbari.

Bayramning faxriy mehmonlari qatorida O‘zbekistonda akkreditatsiyadan o‘tgan xorijiy 
mamlakatlarning diplomatlari ham qatnashdi. Ular o‘zbek xalqini tabriklab, samimiy tilaklarini 
bildirdi.

Dunyo nigohi

YANGI KUN, YANGI MAVSUM, YANGI HAYOT NAFASI

Muazzam sahnada el suygan 
hofizlar “Bahor ayyomi”, “Assalom 

Navro‘z” ashulalarini ijro etadi. Ko‘klam 
sog‘inchi, tabiatga oshuftalik, ona zaminga 
muhabbat, sevgi va sadoqat, ertangi yorug‘ 
kunlarga ishonch hissi bilan yo‘g‘rilgan 
bu nafis ohanglar uni tinglayotgan har bir 
qalbning tub-tubigacha yetib boradi.

Xalqimiz bu yilgi Navro‘zni ham ulkan 
yutuqlar bilan kutib oldi. Yuzlab bunyodkorlik 
namunalari qad rostladi. Sanoat, qishloq 
xo‘jaligi, transport, turizm va boshqa 
sohalarda strategik loyihalar amalga 
oshirildi. Iqtisodiyotni barqaror qilishga 
qaratilgan sa’y-harakatlar natijasida 
aholining real daromadlari muttasil oshib 
bormoqda.

Inson qadrini ulug‘lash, uning hayotiy 
manfaatlari va ijtimoiy himoyasini ta’minlash, 
ehtiyojmand aholi qatlamlarini qo‘llab-
quvvatlash, millati, tili va dinidan qat’i nazar, 
har bir yurtdoshimizga mehr va e’tibor 
ko‘rsatish asosiy mezonga aylanmoqda. 
O‘tgan yili ijtimoiy sohaga eng ko‘p — 134 
trillion so‘m mablag‘ ajratilgani, bu — 
2016-yildagiga solishtirganda 5,6 barobar 
ziyod ekani ko‘p narsani anglatadi.

Eng muhimi, yangi O‘zbekistonni qurish, 
uchinchi Renessans poydevorini yaratishga 
intilish butun xalqimiz tomonidan to‘la 
qo‘llab-quvvatlangan umummilliy harakatga 
aylandi.

Qo‘lga kiritilayotgan yutuqlar bilan 
cheklanib qolmoqchi emasmiz. Istiqbol 
rejalari yanada ulkan. Prezidentimizning 
2023-yil 11-sentyabrdagi Farmoni bilan 
tasdiqlangan “O‘zbekiston — 2030” 
strategiyasi bu borada tarixiy dasturilamal 
hujjatdir. Bu muhim hujjatda o‘z oldimizga 
aniq maqsadlar qo‘yib, marrani baland oldik. 
Ushbu strategiyaga muvofiq, 2030-yilgacha 
yalpi ichki mahsulot hajmini 2 barobar 
oshirib, 160 milliard dollarga, aholi jon 
boshiga daromad miqdorini esa o‘rtacha 4 
ming dollarga yetkazishni reja qilganmiz.

... “Mahallamda hashar” taronasi 
qalblarga surur baxsh etadi.

Olamga ezgulik va obodlik ulashuvchi 
Navro‘z har bir insonda ona tabiatga mehr, 
yaratuvchanlik, ko‘kalamzorlashtirishga 
intilish, hamjihatlik tuyg‘ularini avj oldirdi. 

Mamlakatimizda joriy yil 16 — 18-mart 
kunlari “Obod va fayzli mahalla — yurt 
ko‘rki” shiori ostidagi umumxalq xayriya 
hashari nihoyatda uyushqoqlik bilan, 
ko‘tarinki ruhda o‘tkazildi. Unda 14 million 
515 ming nafardan ziyod yurtdoshlarimiz 
faol ishtirok etgani azaliy qadriyatlarimizdan 
biri bo‘lgan bu ishga xalqimizning behad 
jiddiy yondashganini ko‘rsatadi.

Xayriya hashari  mamlakatimizda 
keng quloch yoygan “Yashil makon” 
umummilliy loyihasiga uyg‘unlashib, shu 
kunlari millionlab mevali va manzarali 
ko‘chatlar ekildi, yangi bog‘-u rog‘lar barpo 
etildi. Ko‘chalar tozalandi,  qabriston va 
ziyoratgohlar obodonlashtirilib, tartibga 
keltirildi. Qisqacha aytganda, bu ishlarda 
Navro‘zning go‘zallik va orastalik ayyomi 
ekani, uning buyuk insonparvarlik mohiyati 
yana bir karra namoyon bo‘ldi.

Tadbirkor l ik,  ishbi larmonl ik qon-
qonimizga singib ketgan. Xalqimiz fitratidagi 
ana shu beqiyos qudratni yangi shakl va 
mazmun bilan boyitish, hayotimizda to‘la 
namoyon qilish bugun davlat siyosati 
darajasiga ko‘tar i ld i .  Tadbirkorl ikni 
rivojlantirish, aholi bandligi va daromadini 
oshirish, kambag‘allikni qisqartirishga 
qaratilgan dasturlar hayotga tatbiq etilyapti.

Davlatimiz rahbari bu borada Sirdaryo 
viloyatining Sayxunobod tumani tajribasiga 
e’tibor qaratdi. Tomorqa yerlaridan unumli 
foydalanish, tomorqa egalarini zarur 
vosita va resurslar bilan ta’minlash, ular 
yetishtirgan mahsulotga bozor topib berish 
uchun ko‘maklashish, har qaysi oila va 
mahallada kichik-kichik ishlab chiqarishlarni 
yo‘lga qo‘yish, servis va xizmat turlarini 
ko‘paytirish asosiy maqsadimiz ekanini 
urg‘uladi.

Hozirgi vaqtda mamlakatimiz bo‘yicha 
besh yarim millionta xonadonda 510 ming 
gektar tomorqa yerlari bor. Ularni ishga 
solish aholi farovonligida muhim o‘rin tutishi, 
shubhasiz.

— Barchamizga ayonki, O‘zbekiston 
sharoitida ana shunday imkoniyatlardan 
foydalanib, astoydil mehnat qilgan odam 
hech qachon kam bo‘lmaydi, — dedi 
Prezidentimiz.

Mana, so‘nggi ikki yilda O‘zbekistonda 

kambag‘allik darajasi 17 foizdan 11 foizga 
tushirildi. Albatta, bu natijalarga mahalla 
ko‘magida, ushbu tuzilmaning bevosita 
ishtirokida erishilmoqda. Shu bois ushbu 
tuzilma rivojini yangi bosqichga ko‘tarish 
bo‘yicha keng ko‘lamli ishlar qilinyapti. 
Jumladan, Mahallani qo‘llab-quvvatlash 
kengashlari, O‘zbekiston mahallalari 
uyushmasi va uning hududiy tuzilmalari 
tashkil etildi. Hamma soha va yo‘nalishlar 
bo‘yicha “mahalla yettiligi” tizimi samarali 
faoliyat olib bormoqda.

— Mahalla — bu mehr va ahillik 
qo‘rg‘onidir. Mahalla — oqko‘ngil, bunyodkor 
xalqimiz qalbining ko‘zgusidir, — dedi 
davlatimiz rahbari.

Y u r t b o s h i m i z  2 2 - m a r t  k u n i 
mamlaka t im izda  n i shon lanad igan 
Mahalla tizimi xodimlari kuni bilan barcha 
yurtdoshlarimizni, jonkuyar va fidoyi mahalla 
faollarini chin yurakdan tabriklab, ularning 
ishlariga muvaffaqiyat tiladi.

...“Kim oladi-yo?”, “Chilcho‘p” xalq 
qo‘shiqlari va sahna ko‘rinishlari namoyish 
etiladi. Tarixi boy milliy xalq o‘yinlarining 
betimsol mohiyati, bolajonlarni sog‘lom, 
epchil va chaqqon qilib tarbiyalashdagi 
tengsiz ahamiyati yuraklarda faxr tuyg‘ularini 
uyg‘otadi.

Haqiqatan ham, Navro‘z sayillarini xalq 
o‘yinlarisiz tasavvur etish qiyin. Hududlarda 
o‘tadigan uloq-ko‘pkari, kurash, poyga, 
chillik, “Oq terakmi, ko‘k terak?” kabi xalq 
o‘yinlari va etnosport musobaqalari bayram 
ishtirokchilariga zavq-shavq bag‘ishlaydi.

Prezidentimiz qarori bilan yurtimizda 
Etnospor t  tu r la r in i  2025-y i lgacha 
ommalashtirish va rivojlantirish dasturi 
tasdiqlangan. Uning ijrosi doirasida 
mamlakatimizda milliy sport turlari va 
xalq o‘yinlarini (etnosport) targ‘ib qilish 
va ommalashtirish, bolalar va o‘smirlarni 
ularga keng jalb qilish, xalqaro aloqalarni 
kuchayt ir ish bo‘yicha qator chora-
tadbirlar amalga oshirilmoqda. Ta’lim 
muassasalarida, mahallalarda mill iy 
sport turlari va xalq o‘yinlari bo‘yicha 
musobaqalar, turli tanlovlar muntazam 
ravishda o‘tkazilyapti. Polvonlik va dorbozlik 
san’ati yo‘nalishida o‘rta bo‘g‘in kadrlarini 
tayyorlash, sohada “Ustoz — shogird” 

an’analarini yanada rivojlantirishga e’tibor 
qaratilyapti.

. . .Folklor-etnografik jamoalarning 
chiqishlarida ajdodlarimizning orzu-
armonlari, tilak-istaklari, dehqonchilik, 
Navro‘z, tabiat, mehr-oqibat bilan bog‘liq 
tushunchalari o‘z ifodasini topadi.

Sahnani bolajonlar sho‘x-shodon 
kulgilari, ona Vatanni, ko‘klamni, baxtiyor 
bolalikni madh etuvchi jarangdor kuy-
qo‘shiqlari, jozibador raqslari to‘ldiradi.

Mamlakatimizda yoshlarga kelajagimiz 
tayanchi sifatida qaralmoqda. Joriy yil 
yurtimizda “Yoshlar va biznesni qo‘llab-
quvvatlash yili” deb e’lon qilingani buning 
hayotiy isbotidir. Prezidentimiz tashabbusi 
bilan o‘g‘il-qizlarni maktabgacha ta’limga 
yanada kengroq qamrab olish, ushbu 
maskan larn i  zamon andoza lar iga 
moslashtirish, maktabga tayyorlashning 
samarali  modellarini tatbiq etishga 
qaratilgan keng ko‘lamli ishlar olib borilyapti.

Ta’lim tizimida amalga oshirilayotgan 
tub o‘zgarishlar har tomonlama rivojlangan, 
mehnat bozorida talab katta bo‘lgan 
kasblarni egallagan, innovatsion tafakkur 
sohibi bo‘lgan yangi avlodni kamolga 
yetkazishga xizmat qilyapti.

Sidqidildan amalga oshirilgan ishlar 
hech qachon besamar ketgan emas. Yangi 
O‘zbekiston farzandlari — yuzlab, minglab 
o‘g‘il-qizlarning turli sohalardagi yutuqlari 
buni yana bir bor dalillamoqda.

Davla t imiz  rahbar i  xa lqaro fan 
olimpiadalarida, madaniyat va san’at, IT 
va sport yo‘nalishlaridagi nufuzli tanlov 
va festivallarda faol ishtirok etib, g‘olib 
va sovrindor bo‘lib kelayotgan yoshlar 
haqida to‘xtaldi. Navqiron sportchilarimiz 
o‘tgan yili Osiyo o‘yinlarida 22 ta oltin, 
18 ta kumush, 31 bronza medalini 
qo‘lga kiritib, O‘zbekistonning ushbu 
musobaqalardagi rekordini yangilaganini 
ta’kidladi. Mashhur shaxmat grossmeysteri 
Nodirbek Abdusattorov, qilichbozlik bo‘yicha 
O‘zbekiston terma jamoasi a’zosi Zaynab 
Dayibekova, nayza otish bo‘yicha Paraosiyo 

o‘yinlari g‘olibi Shahina Yigitaliyeva 
yutuqlarini e’tirof etib, Nodirbekning tez 
kunlarda Vatanimizga jahon shaxmat tojini 
olib kelishiga istak va ishonch bildirdi.

Terma jamoalarimiz a’zolarini oldinda 
g‘oyat muhim va ulkan sinov — Parij 
Olimpiadasi va Paralimpiya o‘yinlari 
kutayotganiga urg‘u qaratar ekan, jahonning 
eng zo‘r sportchilari bellashadigan ana 
shu musobaqalarda ularning O‘zbekiston 
bayrog‘ini baland ko‘tarib, yurtimizga 
qo‘sha-qo‘sha medallar, yutuq va sovrinlar 
olib kelishiga ishonchini izhor etdi.

Navro‘z — mehr-oqibat, odamiylik, 
xayr-muruvvat bayrami. Navro‘z kunlarida 
el-ulus bir bo‘lib ko‘makka muhtoj kishilarga 
beminnat yordam beradi. Bemorlardan hol-
ahvol so‘raladi. Tabarruk keksalarning duosi 
olinadi. Gina-kuduratlar unutilib, do‘stlik 
rishtalari mustahkamlanadi. Qo‘ni-qo‘shnilar 
bir-birlariga Navro‘zning tansiq taomlarini 
ilinadi.

Mamlakatimizda nogironligi bo‘lgan 
shaxslar, boquvchisini yo‘qotganlar, yolg‘iz 
keksalar, umuman, ko‘makka muhtoj qatlam 
har tomonlama qo‘llab-quvvatlanayotgani, 
ularni uy-joy, tibbiy buyumlar, jihozlar bilan 
ta’minlashga alohida e’tibor berilayotgani 
Navro‘z falsafasiga jo bo‘lgan ezgu 
tushunchalarni xalqimiz bugun ham yuksak 
qadrlab kelayotganidan dalolat.

Bu mamlakatimizda inson qadri aziz 
ko‘rilgan huquqiy demokratik davlat, erkin 
fuqarolik jamiyati barpo etish yo‘lida izchil 
amalga oshirilayotgan ishlar samaralaridir.

...Sahnada turli millat vakillari o‘z milliy 
qadriyat va an’analarini namoyish etadi. 
Turfa tillarda kuy-qo‘shiqlar yangraydi.

Navro‘z umuminsoniy g‘oyalari bilan 

1

bashariyat hayotidan tobora chuqur o‘rin 
egallamoqda. Birlashgan Millatlar Tashkilotining 
qarori bilan 21-mart — butun dunyoda 
Xalqaro Navro‘z kuni sifatida keng nishonlab 
kelinayotgani buning yorqin nishonasidir.

Mamlakatimizda ham bu qutlug‘ ayyomni 
millati, tili, dinidan qat’i nazar, barcha 
vatandoshlarimiz orziqib kutadi. Katta 
shodiyona va ko‘tarinkilik bilan nishonlaydi. 
Bu yurtimizda istiqomat qilayotgan 130 
dan ortiq millat va elatlar vakillarini yanada 
ahil va inoq yashashga, umumiy uyimiz 
— O‘zbekistonimiz ravnaqi yo‘lida barcha 
sohada fidokorona mehnat qilishga undaydi.

Davlatimiz rahbari xorijiy o‘lkalarning 
muhtaram elchilarini, xalqaro tashkilotlar 
vakil larini samimiy qutlab, ularning 
mamlakatlari va xalqlarini shukuhli bayram 
bilan muborakbod etdi.

...Tantana yanada qiziydi: hofiz-u 
x o n a n d a ,  o ‘ l a n c h i - y u  l a p a r c h i , 
masxarabozlar — hamma o‘z san’atini 
namoyish etadi. Doshqozonlarda to‘kinlik 
va farovonlik ramzi sifatida sumalak 
tayyorlanadi.

Haq iqa tan  ham,  Prez iden t im iz 
rahnamoligida barcha sohada amalga 
oshirilgan keng ko‘lamli islohotlar natijasida 
bugun yurtimiz tinch, dasturxonimiz to‘kin-
sochin, ertamizdan ko‘nglimiz to‘q. 

Shu ma’noda, “World Happiness Report 
— 2024” reytingida O‘zbekiston MDH 
davlatlari orasida eng baxtli mamlakat deb 
topilgani ham adolatlidir. 

Ajdodlarimiz yangi mehnat yilini ayni 
Navro‘zdan boshlaganlar. Dehqonlarimiz 
ayni shu pallada el-yurt dasturxoni to‘kin 
bo‘lsin, degan yaxshi niyatda yerga 
baraka urug‘ini sochganlar. Prezidentimiz 
tomonidan yerdan unumli foydalanish, 
ekin-tikin ishlarini o‘z vaqtida bajarish, 
odamlarning omilkorligini kuchaytirish 
borasidagi ishlarga alohida e’tibor bilan 
qaralayotgani boisi ham shu: ko‘klamning 
har bir kunidan unumli foydalanish, 
tu rmush imiz  fa rovon l ig in i  yanada 
yuksaltirishdir. Zero, kuzning hosili bahordan 
bilinadi. Navro‘zni anglamagan inson butun 
boshli yilni, hatto umr mazmunini ham 
tushunmay o‘tib ketadi.

...Navro‘z tomoshalari ko‘tarinki ruhda 
davom etadi. San’at ustalari, estrada 
yulduzlari, yosh ijrochilarning ona Vatanni, 
Navro‘zni, bahor va muhabbatni madh etgan 
kuy, qo‘shiq va raqslari qalblarni hayajonga 
soladi. Kuylar qo‘shiqlarga, qo‘shiqlar 
jozibali raqslarga ulanadi.

Tantanadan so‘ng Prezident Shavkat 
Mirziyoyev Navro‘z saylida bo‘lib, milliy 
madaniyat markazlari, folklor-etnografik 
jamoalar chiqishlarini kuzatdi. Turli millat 
vakillari bilan samimiy suhbatlashib, ezgu 
tilaklarini bildirdi.

Hasan PAYDOYEV olgan suratlar.

Yurtimiz bo‘ylab Navro‘z nashidasi kezmoqda. Shahar va qishloqlarimizda, bepoyon 
dasht-u dalalarda Navro‘z sayli, bayram shodiyonalari davom etmoqda.

Farahbaxsh ushbu damlarda qalblarimiz ezguliklarga yor. Yaratgandan sharqona yangi 
yilimiz qut-barakali, yurtimizda tinchlik-totuvlik bardavom bo‘lishini so‘rab duolar qilamiz. 
Prezidentimiz tilaganidek, ilohim, har kunimiz Navro‘zdek go‘zal, Navro‘zdek fayzli va 
mazmunli bo‘lsin!  

Xalq so‘zi4
Mirzo Ulug‘bek tavalludining 630 yilligiga

Samo ilmi, umuman, aniq fanlarning 
rivojidagi uyg‘onish yangi din — 
islomning paydo bo‘lishi bilan bog‘liq. 
VIII asrning oxirlarida Bag‘dodda 
“Bayt ul-hikma” deb nomlangan 
ilmiy markaz vujudga keladi. Shu 
paytdan bir necha asr davom etgan 
va fanda “Musulmon astronomiyasi” 
deb nom olgan davr boshlanadi. 
Ba’zi manbalarda, ayniqsa, G‘arb 
adabiyotlarida bu davr noto‘g‘ri, ya’ni 
“Arab astronomiyasi” deyiladi. Buning 
sababi shundaki, har qanday fan 
rivojida uning g‘oyalari va kashfiyotlari 
muhokamasi uchun umumiy til bo‘lishi 
kerak. O‘rta asrlarda bunday til 
vazifasini arab tili bajargan. Shuning 
uchun adabiyotlarda hozirgacha “Arab 
astronomiyasi” atamasi ishlatib kelinadi.

Musulmon fa lak iyot in ing va 
umuman, O‘rta asr astronomiyasining 
eng rivojlangan davri XV asrda 
Samarqanddagi Mirzo Ulug‘bek ilmiy 
maktabi bilan bog‘liq.

Mirzo Ulug‘bek 1394-y i ln ing 
22-martida Sultoniya shahri yaqinida 
buyuk bobosi Amir Temurning harbiy 
yurishi paytida dunyoga keladi. 
Sohibqiron o‘shanda Mardum qal’asini 
(hozirgi Eron hududida) ishg‘ol qilishga 
katta tayyorgarlik ko‘rayotgan edi. Gap 
shundaki, ancha vaqtdan beri Mardum 
aholisi buyuk sarkarda qo‘shiniga 
qarshilik ko‘rsatib, uning qattiq g‘azabini 
uyg‘otgan edi. Amir Temur qarorgohiga 
nabirasi dunyoga kelgani haqidagi 
xushxabar yetib kelganida u buni 
shunday xursandchilik bilan qabul 
qiladiki, u Mardumni ishg‘ol qilishdan 
voz kechadi va qal’a xalqini afv etadi. 
Shunday qilib, Mirzo Ulug‘bekning 
dunyoga ke l i sh i  hukmdorn ing 
marhamati bilan nishonlanadi.

Amir Temur 1405-yi lda vafot 
e tgan idan  key in  mamlaka tda 
shahzodalar orasida taxt uchun 
urushlar avj oladi. Lekin ko‘p o‘tmay 
Amir Temurning kichik o‘g‘li, Mirzo 
Ulug‘bekning otasi Shohruh Mirzo 
1409-yili mamlakat taxtini egallaydi. 
U o‘zining qarorgohini Xirot (hozirgi 
Afg‘oniston)ga ko‘chirib, Movarounnahr 
hokimi etib Mirzo Ulug‘bekni tayinlaydi. 
Shundan so‘ng mamlakatda 40 yil 
davomida nisbatan tinchlik davri hukm 
suradi. Ushbu davrda mamlakatda 
keng ko‘lamda obodonlashtirish, 

noyob me’moriy obidalar barpo 
etish, ilm-fan, madaniyat, ta’lim, 
hunarmandchilik kabi sohalar 
rivoj topadi.

Mirzo Ulug‘bek tabiatan 
buyuk ilm-fan namoyandasi 
bo ‘ lgan.  Uning is te ’dod i , 
ayniqsa, falakiyot va matematika 
sohasida kuchli edi.

O ‘ r t a  a s r  m u s u l m o n 
ast ronomiyas in ing asos iy 
amaliy vazifasi, bu mutaxassislar 

doirasida keng foydalaniladigan zijlar 
yaratish bo‘lgan. Zijlardan tarixchilar 
turli taqvimlarda keltirilgan sanalarni 
hijr iy-qamariy taqvim sanalariga 
o ‘ tkazish,  musulmonlar  namoz 
paytlarini bilish va diniy bayramlar 
(masalan, Qurbon hayiti) sanalarini 
aniqlash, me’morlar masjidlar barpo 
etishda qibla yo‘nalishini belgilash, 
aholini sarosimaga solishi mumkin 
bo‘lgan Quyosh va Oy tutilishlari 
sanalarini  oldindan chamalash, 
munajjimlar esa tolenomalar (goroskop) 
uchun sayyora lar  joy lashuv in i 
hisoblashda keng foydalanishgan.

Musulmon astronomlari hammasi 
bo‘lib 250 ga yaqin ana shunday 
zi j larni tuzgan. Mirzo Ulug‘bek 
ham an’anaga rioya qilgan holda 
zij tuzish bilan shug‘ullanadi. Lekin 
uning ziji boshqalarnikidan farqli 
o‘laroq, qo‘shimcha ravishda 1018 ta 
yulduzning jadvalini o‘z ichiga oladi.

Astronomiya tarixidagi ilk 1022 ta 
yulduzning koordinatalari keltirilgan 
katalog miloddan avvalgi II asrda 
mashhur yunon astronomi Gipparx 
tomonidan tuzilgan. Gipparxning 
katalogi yuqorida qayd etilgan Klavdiy 
Ptolemeyning “Al-Majistiy” kitobida 
kel t i r i lgan. Lekin yulduzlarning 
koordinatalari vaqt o‘t ishi bi lan 
o‘zgarib turadi. Ptolemey o‘zgarish 
qiymatini aniqlab, Gipparx katalogiga 
tuzatishlar kir i tgan. Keyinchalik 
bu usuldan foydalanib, musulmon 
as t ronomlar i  ham b i r  nech ta 
yulduzni kuzatish asosida yulduz 
koordinatalari o‘zgarishining qiymatini 
aniqlab, Gipparx-Ptolemey katalogiga 
tuzatishlar kiritib kelishgan.

Ana shu asosda tuzilgan kataloglar 
orasida Mirzo Ulug‘bek davriga kelib 
Beruniyning zamondoshi X asrda 
yashagan Abdurahmon Suffiy katalogi 
mashhur va keng tarqalgan edi. Mirzo 
Ulug‘bek bu katalogni sinchkovlik 
bi lan tekshirib, unda kelt ir i lgan 
yulduzlarning koordinatalari, ularning 
osmondagi joylashuviga ko‘p hollarda 
to‘la mos kelmasligini aniqlagan. 
Bu  nomutanos ib l i k  musu lmon 
ast ronomlar in ing koord inata lar 
o‘zgarishini yetarl icha aniqlikda 
topolmaganidan kel ib chiqqan. 
Shundan keyin Mirzo Ulug‘bek original 
kuzatishlarni amalga oshirishga qaror 

qiladi. Shu maqsadda, u Samarqand 
yaqinidagi Ko‘hak tepaligida ulkan 
rasadxona (observatoriya) barpo etadi 
va 1018 yulduzni o‘z ichiga olgan 
katalog tuzadi. Aynan shuning uchun 
u o‘zining zijini “Ko‘ragonning yangi 
jadvallari” deb nomlaydi. Va aynan shu 
yulduzlar jadvali Mirzo Ulug‘bekning 
falakiyot faniga qo‘shgan eng salmoqli 
hissasidir. Chunki bu astronomiya 
fanida Gipparx davridan keyingi o‘n 
olti asr davomida original kuzatishlar 

asosida tuzilgan birinchi katalog bo‘ldi.
Ushbu katalog i lk bor Buyuk 

Britaniyadagi Oksfordda 1648-yili, 
ya’ni Mirzo Ulug‘bek vafotidan ikki asr 
o‘tgach chop etilganda o‘zining aniqligi, 
yulduzlar soni va ayniqsa, tuzilish 
sanasi bo‘yicha yevropalik olimlarning 
e’tirofini qozondi.

Shundan keyin bu katalog G‘arb va 
Sharqdagi ilmiy markazlar tomonidan 
ko‘p marotaba chop etilgan va tahlil 
qilingan. Bu tahlillar hatto zamonaviy 
nufuzli jurnallarda ham nashr etib 
kelinmoqda.

XVII asrda yashab o‘tgan mashhur 
polyak astronomi Yan Geveliy o‘zining 
“Uranografiya” kitobida turli davrlarda 
yashagan va yulduzlar jadvallarini 
tuzgan astronomlarning kataloglarini 
keltirgan. Ular orasidan musulmon 
ast ronomlar idan b i rg ina Mirzo 
Ulug‘bekning katalogi o‘rin olgan. Bu 
kitobda bir ajoyib ramziy gravyura 
keltiriladi. Unda qadim yunonlarning 
astronomiya i lohasi — Uraniya 
atrofida turli davrlarda yashab ijod 
qilgan Gipparx, Ptolemey, shahzoda 
Gauss, Vilgelm, Yan Geveliyning o‘zi 
hamda Mirzo Ulug‘bek davra hosil 

qilib o‘tirishibdi. O‘sha gravyurada Yan 
Geveliy Mirzo Ulug‘bekni Uraniyaning 
o ‘ng  tomon ida  b i r inch i  bo ‘ l ib 
joylashtirgani uning buyuk bobomizga 
yuksak hurmati va e’tirofidan dalolat 
beradi.

M i r z o  U l u g ‘ b e k n i n g  f a n g a 
qo‘shgan yana bir buyuk hissasi 
— u barpo etgan rasadxonadir. 
Afsuski, rasadxonada ishlatilgan 
bironta ham asbob-uskuna bizgacha 
yetib kelmagan. Rasadxonaning 
bosh uskunasi — meridian bo‘ylab 
yo‘naltirilgan ikkita ulkan yoyning 
yer osti qismigina saqlanib qolgan. 
Ulardagi gradus belgilaridan biz 
bu uskunaning radiusi 40 metr 
bo‘lganini bilib oldik. Lekin u kvadrant 
(to‘liq aylananing to‘rtdan biri) yoki 
sekstant (to‘liq aylananing oltidan biri) 
bo‘lgani hanuz ilmiy bahslarga sabab 
bo‘lmoqda.

Umuman olganda, musulmon 
astronomlari tomonidan qo‘llanilgan 

armillyar sfera, sekstant kabi asbob-
uskunalar ta’rifi tarixiy manbalarda 
saqlanib qolgan. Bular orasida Mirzo 
Ulug‘bekning safdoshi Jamshid 
Koshiyning risolasini aytib o‘tish 
mumkin. Bunday risolalarni o‘rganib, 
biz, umuman olganda, Samarqand 
observatoriyasida qo‘llanilgan asbob-
uskunalarni t iklashimiz mumkin. 
Ammo rasadxonaning bosh uskunasi 
— bu noyob qurilma. Mirzo Ulug‘bek 
dahosi barpo etgan bu mukammal 
va noyob uskuna shakli va tuzilishini 
t ik lash bizga u qoldirgan qiyin 
jumboqdir.

Ulug‘ alloma ilmiy izlanishlarida 
konservatizm an’analariga to‘liq rioya 
qilgan. Biz bir vaqtlari uning zijidan 

foydalanib, yulduz turkumlarining 
tu rk iy  nomlar in i  o ‘ rganmoqch i 
bo‘lganmiz. Lekin zijni ochib taajjubga 
tushganmiz. Unda keltirilgan yulduz 
turkumlari nomlari qadimgi yunonlar 
qo‘ygan nomlarning o‘zginasi edi. 
Masalan, “Yetti qaroqchi” o‘rniga 
“Katta ayiqning tizzasidagi yulduz”, 
“Kichik ayiq dumining uchidagi 
yulduz” kabi nomlarni ko‘rdik. Aslida, 
Mirzo Ulug‘bek bu ishi bilan buyuk 
olimligini namoyish etgan. Bordi-
yu u o‘zicha yulduzlarni ixtiyoriy 
ravishda turkumlarga bo‘lib, ularni 
“Amir  Temur” ,  “Movarounnahr” 
deb nomlab chiqqanida edi, uning 
barcha mehnatlari  zoye ketgan 
bo‘lar edi. Shuning uchun ham Mirzo 
Ulug‘bekning yulduz jadvali ilk bor 
Yevropada chop etilganida uni salkam 
ikki ming yil davomida tuzib kelingan 
boshqa jadvallar bilan hech qanday 
muammosiz solishtirish imkoni bo‘lgan. 

Shuni ta’kidlash kerakki, Uzoq 
Sharqda xitoy, yapon va koreys 
astronomlari tuzgan kataloglarda 
y u l d u z l a r  b o s h q a c h a  y u l d u z 
turkumlariga bo‘lingan va shuning 
uchun u lar  an ’anaviy  (yunon-
m u s u l m o n )  k a t a l o g l a r i  b i l a n 
so l i sh t i r i lmagan hamda jahon 
as t ronomlar i  tomon idan tah l i l 
etilmagan va o‘rganilmagan. Hozirda 
bu mamlakatlarning astronomlari 
ham yunon-musulmon an’analariga 
asoslangan zamonaviy turkumlar 
bilan ish ko‘rishadi. Ularning qadimiy 
kataloglari esa tarixchilar tomonidan 
mahall iy tarixiy an’ana sifat ida 
o‘rganiladi.

Yana b i r  muhim f ik r.  Mi rzo 
Ulug‘bekning hayoti fojiali tugadi, 
lekin uning ilmiy ijodining yulduzi 
nihoyatda porloq bo‘ldi. Birinchidan, 
u o‘zining bosh asari — “Ko‘ragonning 
yangi jadval lar i ”ni  yakunlashga 
u lgurd i .  I kk inch idan ,  bu  asar 
Yevropada XVII asrda, o‘z vaqtida, 
unga zarurat bo‘lganida e’lon qilindi 
va jahon faniga salmoqli hissa bo‘lib 
qo‘shildi.

Boburiy Sulton Muhammadshoh 
tomonidan XVIII asrda Hindistonda 
i l m i y  i z l a n i s h l a r  S a m a r q a n d 
a s t r o n o m i y a  m a k t a b i n i n g 
an ’ana lar ida tashk i l  e t i lgan ida 
m u s u l m o n  a s t r o n o m i y a s i n i n g 
davri o‘tib bo‘lgan edi. U paytda 
Yevropada as t ronomiya ancha 
ilgarilab ketgandi. Italiyada Galileo 
Galiley teleskopni osmonga qaratib 
Yupiterning yo‘ ldoshlarini  kashf 
etgan, Tixo Brage kuzatishlariga 
asoslanib Yogann Kepler sayyoralar 
h a r a k a t i n i  b e l g i l o v c h i  u c h t a 
qonunni ochgan, Isaak Nyutonning 
butun dunyo tortishish qonunini 
kashf qi l ishi  nat i jasida Nikolay 
Kopernikning geliotsentrik sistemasi 
to‘liq ilmiy asosini topgandi.

Astronomiya fani o‘z kechmishida boshqa fanlar 
singari gurkurab rivojlanish va turg‘unlik davrlarini 
boshidan kechirgan. Ana shunday keng miqyosli o‘sish 
davri qadimgi Yunonistonda miloddan avvalgi VI asrda 
boshlanib, milodiy II asrda mashhur yunon astronomi 
Klavdiy Ptolemeyning 13 kitobdan iborat “Al-Majistiy” 
asari bilan yakunlangan. Shundan keyin bir necha asr 
davomida astronomiya fani taqdirida turg‘unlik davri 
hukm surgan.

Mashhur polyak astronomi Yan Geveliyning “Uranografiya” kitobida keltirilgan 
gravyura.

Shunday qilib, Ahmad Farg‘oniydan IX asrda boshlangan musulmon astronomiyasi 
XV asrda o‘zining eng yuksak cho‘qqisiga Samarqandda chiqqan. O‘shanda Mirzo 
Ulug‘bekning ilmiy maktabi jahonning astronomiya markaziga aylangan edi. 

Yuqorida qayd etilgan gravyurada Yan Geveliy har bir astronomga tegishli 
iboralarni keltirgan. U “O‘z ishimni munosib avlodlarimga qoldirdim”, degan 
iborani Mirzo Ulug‘bek nomidan keltirgan. Buyuk bobokalonimizning ushbu 
ishonchi va da’vatiga munosib bo‘lish bizning burchimizdir.

Shuhrat EGAMBERDIYEV.
O‘zbekiston Fanlar akademiyasi

Astronomiya instituti direktori, akademik.

Qadimgi forslar yilning boshlanishini 
“Navro‘z” (“Yangi kun”) deb ataganlar. Bu 
kun qadimgi davrlarda quyoshning Saraton 
burjiga kirgan paytida nishonlangan. Keyinroq, 
taqvim takomillashgach, bu bayram orqaga 
surilib bahor fasli (Day moh)ning birinchi 
oyi — Farvardin Moh oyining birinchi kunida 
nishonlana boshlangan.

Qutlug‘ sanalari va bayramlari forslarnikiga 
o‘xshab ketadigan so‘g‘dlarda bahorning 
birinchi oyi Navsard deb atalib, uning ilk kuni 
katta Navro‘z hisoblangan. Lekin forslar va 
so‘g‘dlarda yilni boshlab beradigan bayram — 
Navro‘z kunini belgilashda tafovutlar bo‘lgan. 

Bu ushbu mamlakatlardagi amaldagi taqvimlar 
bilan bog‘liq edi.

Qadimgi  Turon s iv i l izats iyasin ing 
rivojida o‘ziga xos o‘rin tutgan Qadimgi 
Xorazmda ham ko‘plab bayramlar bo‘lgan. 
Xorazmliklarning dinga aloqasi bo‘lmagan 
bayramlari orasida bahorning birinchi 
oyi — Navsarji oyining birinchi kunida 
nishonlanadigan Yilboshi bayrami ulug‘ 
bayramlardan biri sanalgan. Bu haqda 
Beruniy o‘z asarida (XI bob) ma’lumot berib 
o‘tgan. Shu o‘rinda osmon ilmlarini, yerning 
quyosh atrofidagi harakatini 12 ta burjga bo‘lib 
chiqqan qadimgi turklarda Yilboshi bayrami 
bahorgi tengkunlikka — 21-martga to‘g‘ri 
kelganini alohida qayd etib o‘tish kerak. 

Mahmud Koshg‘ariy o‘zining mashhur 

“Devoni lug‘otit-turk” asarida qadimgi 
turklarning bayramlari bilan bog‘liq muhim 
ma’lumotlarni keltirib o‘tadi. Ular orasida 
bahorgi tengkunlik bayrami — Yilboshi 
bayramiga atab tayyorlanadigan taom — 
“sumaloq” haqidagi ma’lumot g‘oyat e’tiborlidir. 
Mahmud Koshg‘ariy xalqimiz oshpazlik 
(kulinariya) san’atining shoh taomlaridan 
bo‘lgan “sumaloq” atamasining qadim turkiy 
so‘zligini urg‘ulab, uning nomlanishi asosi 
“suma”, ya’ni suvda ivitib undirilgan bug‘doy 
ekanini qayd etadi. Suvda ivitilgan bug‘doy 
qalin o‘t bo‘lib unib chiqqandan keyin unga 
“loq” so‘z yasovchisi qo‘shilib, “suma+loq”, 
deb nomlangan. Hozirda ham o‘zbek tilida 
“o‘t+loq” atamasi bilan o‘t o‘sgan maydon 
atalib kelinishini hisobga olsak, “sumaloq” 

nomining qadimiy turkiy 
atama ekani oydinlashadi.

B u g u n g i  k u n d a 
jamiyatimizda bu atama 
“sumalak” tarzida qo‘llanilib, uning asosida 
forsiy “se-malak” — “o‘ttiz malak” tushunchasi 
yotadi, degan g‘ayri ilmiy tushuncha keng 
yoyilgan. Vaholanki, “malak” atamasi tilimizga 
islom davrida arab tilidan kirib kelgan bo‘lib, 
bu tushuncha forslarda “farishta” nomi bilan 
ataladi. “Malak” so‘zining arabiy ekanini, arab 
kulinariya san’atida sumaloq/sumalak, deya 
nomlanuvchi taomning mavjud emasligini 
hisobga olsak, “sumalak” atamasi na forsiy 
va na arabiy so‘z ekani anglashiladi. Shu 
sababli, bu qadimiy taomning asl turkiy nomi 
— “sumaloq” atamasini xalqimizga qaytarish 

ustida ishlash ma’rifatparvar ziyolilarimiz 
vazifasi sifatida qarash payti keldi. 

O‘zbekistonning janubiy viloyatlarida 
bahorgi tengkunlik bayramini “Yilboshi” 
nomi bilan nishonlash saqlanib qolgan. 
Milliy qadriyatlar tiklanayotgan, asl tariximiz 
qaytayotgan yangi O‘zbekistonda bahorgi 
u lug‘  bayram — “Yi lboshi”  bayrami 
nomini ham “Navro‘z” atamasi bilan birga 
mamlakatimizda va umumturkiy dunyoda 
keng yoyish kerak. Bunda Markaziy Osiyo 
sivilizatsiyasi asoslari yaratilgan mamlakatimiz 
yalovbardor bo‘lishi, yangi O‘zbekiston olimlari 
tashabbus ko‘rsatishi kerak.

Astronomiya ilmi rivojlangan bugungi 
kunda Yerning quyosh atrofidagi harakatining 
yangi sikli 21-mart kunidan boshlanishi, bu 
harakat 365 kun, ya’ni 1 yil davom etishi 
ma’lum. Bu ham qadimgi ajdodlarimizning 
aniq fanlar sohasida, xususan, osmon jismlari 
harakatini o‘rganishda o‘z davri uchun ilg‘or 
bilimlarga ega bo‘lganidan, qo‘shni o‘lkalar 
va mamlakatlarga ma’rifat tarqatganliklaridan 
dalolat. 

Shu o‘rinda, tilshunos olimlarimizning 
arabiy so‘z sifatida tilimizga kirib kelgan 
“ilm” so‘zi asosida qadimgi turkiy so‘z — 
“bilim” tushunchasi yotgani haqidagi fikrlarini 
ham esga olish kerak. Bu haqda qadim 
tariximizdagi mavjud bo‘lgan “Bilgamish”, 
“Bilga Haqon” atamalari va boshqalar misol 
bo‘la oladi.

Yangi O‘zbekistonga kirib kelgan bahoriy 
ulug‘ bayram, yangi yil — Navro‘z bois bu 
ma’lumotlarni yosh avlod ongiga singdirish 
orqali boy tariximiz, betakror qadriyatlarimiz, 
muqaddas bayramlarimiz haqidagi bilimlarni 
keng yoyish ta’lim tizimi oldidagi vazifalardan 
biri bo‘lishi kerak.

O‘ktam MAVLONOV,
Mirzo Ulug‘bek nomidagi 

O‘zbekiston Milliy universiteti 
professori, tarix fanlari doktori.

YILBOSHI KO‘RKI
Abu Rayhon Beruniy “Qadimgi 

xalqlardan qolgan yodgorliklar” asarida 
bir qancha xalqlarning turli bayramlari 
haqida ma’lumotlar keltirib, bu bayramlar 
dunyoviy va diniy ishlar uchun nishonlab 

kelinganini qayd etadi. Qadimgi xalqlarning 
ayyomlari orasida yilning turli fasllari va 
oylarida nishonlanadiganlari bo‘lib, yilning 
boshlanishini belgilaydigan bayram eng ulug‘i 
hisoblangan.

Qadriyat

Bog‘lar bahorini sog‘indi juda,
Novdalar muzlardan og‘rindi juda,
Qishning kerilgani endi behuda,
Har yonda qorlarning suvi oqmoqda,
Navro‘z navolari eshik qoqmoqda.

Muloyim maysalar yuzin ochdilar,
Bodom kurtaklari ko‘zin ochdilar,
Hatto chumolilar izin ochdilar,
Umri o‘tganini qish ham uqmoqda,
Navro‘z navolari eshik qoqmoqda.

Momolar sumalak xumoridadir,
Ko‘ngillar ko‘ksomsa iforidadir,
Oshiqlar qo‘llari dil toridadir,
Visol onlariga xayol uchmoqda,
Navro‘z navolari eshik qoqmoqda.

Ko‘ngillar ko‘zida olam yam-yashil,
Chunki yo‘lga chiqqan ko‘klam yam-yashil,
Shoirlar nazdida qalam yam-yashil,
Ilhom oqib kelar jajji irmoqda,
Navro‘z navolari eshik qoqmoqda.

Uyg‘onsin bor olam, ellar uyg‘onsin,
Yaratmoq ishqida dillar to‘lg‘onsin,
Yuzlar lovillasin, yuraklar yonsin,
Bahor, baxt dastlab bizga boqmoqda,
Navro‘z navolari eshik qoqmoqda.

Tuyg‘u 
Mahmud TOIR,
O‘zbekiston xalq shoiri.

NAVRO‘Z  
NAVOLARI

Sumalak, ko‘ksomsa va turfa shirinliklar bilan 
to‘ldirilgan to‘kin dasturxon atrofida namoyish 
q i l ingan konser t  das tur idan d i l la r  yayrad i . 
Shundan so‘ng sport musobaqalari uyushtirilib, 
internat-uyida yashovchi lar  yugur ish,  arqon 
to r t i sh ,  shaxma t -shashka  musobaqa la r i da 
qatnashdi.

— Mehr-oqibat, muruvvat — xalqimizga xos fazilat. 
Davlat tomonidan to‘liq ta’minlanadigan bu maskan 
menga o‘z uyimdek bo‘lib qolgan, — deydi Mingboy 
Ergashev. — Shifokor va ijtimoiy xodimlar a’lo darajada 
e’tibor qaratadi. Hech narsadan kamimiz yo‘q. Navro‘z 
saylida rosa yayradik.

Tadbir tashkilotchisi — Ijtimoiy himoya milliy 
agentligi viloyat boshqarmasi “Muruvvat” internat-uyida 
yashovchilarning har birini bayram sovg‘alari  bilan 
siyladi. Shu kuni muassasa hududida 60 tupdan ziyod 
o‘rik ko‘chatlari o‘tqazildi.

Qudratilla NAJMIDDINOV
(“Xalq so‘zi”).

G‘amxo‘rlik

“MURUVVAT” UYIDA 
KO‘KLAM SAYLI

Namangan viloyatining Pop tumanidagi  
“Muruvvat” internat-uyida nogironligi bo‘lgan 
320 nafar shaxs yashab, davolanishadi. Ularning 
malakali tibbiy xizmat olishi barobarida, vaqtlari 
mazmunli o‘tishi uchun barcha sharoit yaratilgan. 
Bu yerda yangilanish va yasharish ayyomi — 
Navro‘z munosabati bilan bayram sayli tashkil 
etildi.


